ޔައުމިއްޔާ

އިޖުތިމާޢީ ކޮމިޓީގެ 4 ވަނަ ބައްދަލުވުން. (05.04.2010)

ރިޔާސަތުން ވާހަކަދެއްކެވުން:

`. އިޖުތިމާޢީ ކަންކަމުގެ ކޮމިޓީގެ 4 ވަނަ ބައްދަލުވުމަށް ވަޑައިގެންދެއްވި ޢިއްޒަތްތެރި މެންބަރުންނަށް މަރުޙަބާ ދަންނަވަން. މިއަދު އަޅުގަނޑުމެން މި ބައްދަލުވުމަށް ދަންނަވާލާފައި އެބަވޭ ކެއަރ ސޮސައިޓީގެ ބޭފުޅުންނަށް. އެގޮތުން ކެއަރ ސޮސައިޓީ އިން ވަޑައިގެން ތިއްބެވީ ކެއަރ ސޮސައިޓީގެ އެގްޒެކެޓިވް ޗެއަރ ޕަރސަން ފާޠިމަތު ޢާފިޔާ. އަދި ޑެޕިއުޓީ ޑިރެކްޓަރ ޢާއިޝަތު ލޫބާ. އެ ދެ ބޭފުޅުންނަށް ވެސް އަޅުގަނޑުމެން ވަރަށް ހޫނު މަރުޙަބާ އެއް ދަންނަވަން. އެނގިވަޑައިގަންނަވާނެ އަޅުގަނޑުމެން މިހާރު މި ކޮމިޓީ އިން، އިޖުތިމާޢީ ކަންކަމުގެ ކޮމިޓީ އިން ބަލަމުން މި ގެންދަނީ ޚާއްޞަ އެހީ އަށް ބޭނުންވާ މީހުންގެ ޙައްޤުތައް ރައްކާތެރިކުރުމާއި، މާލީ އެހީތެރިކަން ފޯރުކޮށްދިނުމުގެ ބިލު. މި ބިލުގައި މިހާރު ވެފައި އޮތް ގޮތް ކެއަރ ސޮސައިޓީގެ ބޭފުޅުންނަށް ވެސް އެނގިވަޑައިގަންނަވާނެ. އެހެންވީމާ، އަޅުގަނޑު ކޮންމެހެން އޭގެއިތުރު ތަފްސީލަކަށް ނުގޮސް އެ ބޭފުޅުންނަށް ފުރުޞަތު އެރުވުމުގެ ކުރިން އަޅުގަނޑުމެން މި ކުރާ މަސައްކަތުގެ ކުޑަ ޚުލާޞާ އެއް ދަންނަވާލާނަން. އަޅުގަނޑުމެން އަލުން އަނެއްކާ ވެސް ބިލު އިތުރަށް ފުރިހަމަކުރުމުގެ މަސައްކަތްތަކެއް މި ކޮމިޓީ އިން މި ކުރަނީ. އެ ގޮތުން އަޅުގަނޑުމެން ކެއަރ ސޮސައިޓީ އަށް ވެސް މި ދަންނަވާލީ. އަދި ބައެއް އެހެން ފަރާތްތަކަށް ވެސް ދަންނަވާލާފައި އޭގެ ފަހުގައި އަޅުގަނޑުމެން ކޮމިޓީގެ މަސައްކަތް ކުރިއަށް ގެންދާނީ. ދެން މީގައި އަޅުގަނޑު ހަމަ ދަންނަވާލަން ބޭނުންވޭ މީގައި ބައެއްފަހަރު އޮޅުންއަރާ ގޮތަށް އެބަ މާނަކުރެވޭ ނޫނީ އަޅުގަނޑުމެންނަށް ވާހަކަ އެބަ ދެކެވޭ. ޙަޤީޤަތަށް ބަލާއިރު ރައްޔިތުންގެ މަޖިލިސް މިއީ އެންމެ ފަހުގެ ނިންމުން ނިންމާ ތަނަކީ. އެހެންނަމަވެސް، ރައްޔިތުންގެ މަޖިލީހުގައި ފްލޯރގައި ބޭފުޅުން ދައްކަވާ ވާހަކަފުޅުތަކުގެ އަލީގައި ކޮމިޓީތަކަށް ވަޑައިގެން އަދި އިތުރަށް ކަމާ ބެހޭ އެކްސްޕަރޓުން ދެއްވާ މަޢުލޫމާތުގެ އަލީގައި ކޮމިޓީ އިން ވެސް ބިލެއް ނިންމެވުމަށްފަހު ޕްލިނަރީ އަށް މުޅި މަޖިލީހަށް ފޮނުއްވީމާ، މަޖިލީހުން މި ނިންމަނީ. އެހެންވީމާ، ދަންނަވަން މި އުޅޭ ވާހަކަ އަކީ އެކިއެކި ބޭފުޅުން ވަޑައިގެން ކޮމިޓީ އަށް ދެއްވާ މަޢުލޫމާތަކީ އެއީ ކޮމިޓީގެ މެންބަރުން މަސައްކަތް ކުރެއްވުމަށް ފަހިވާނެ މަޢުލޫމާތެކޭ. އެހެންނަމަވެސް، އާޚިރުގައި ވާނެ ގޮތަކީ ކޮމިޓީގެ މެންބަރުންނަށް ފެނިވަޑައިގަންނަވާ ގޮތަކަށް މި ނިންމެވުންތައް ނިންމަވަމުން ގެންދަވާނީ. އެހެންވީމާ، އެ ނިންމެވުން އެ ނިންމެވީމަ އެއީ ޑިމޮކްރެޓިކް އުސޫލުން ނިންމާ ނިންމުމެއް ކަމަށް އެއީ ވަކި ފަރާތަކުން ވިދާޅުވި އެއްޗެއް އެއީ އެއްވެސް އެއްޗަކަށް ނުހަދަނީ ނޫންކަން އެހެނެއް ނޫން. އެއް ގޮތަކީ ވަކި ފަރާތަކުން ވިދާޅުވި އެއްޗެއް ޤަބޫލުކުރުން. އަނެއްގޮތަކީ ޤަބޫލު ނުކުރުން ނޫނީ އޭގެ މެދުމިނުގެ ގޮތަކަށް ދިއުން. އެހެންނަމަވެސް، އޭގެ ޒާތުގައި މި ވާ ގޮތަކީ ކޮމިޓީ އެއްގައި ވެއްޖިއްޔާ ކޮމިޓީގައި ތިއްބަވާ ބޭފުޅުންނަށް އެގޮތް ފެނިވަޑައި ނުގަތީ އެއީ ރަނގަޅު ޚިޔާލުފުޅެއް ކަމަށް އެހާ ބޮޑަށް ޤަބޫލު ނުކުރެއްވުނީ. އެހެންނަމަވެސް، ކޮމިޓީގެ މަސައްކަތް އެބަ ނިންމަންޖެހޭ. އެހެންވީމާ، އެ ވާހަކަ އަޅުގަނޑު ހަމަ ވަރަށް ބޮޑަށް ދަންނަވާލަން ބޭނުންވޭ. ބައެއްފަހަރު ދެކެވޭ ވާހަކަތަކުގައި އެއަށްވުރެ އެހެން ކަހަލަ ގޮތަކަށް މާނަ ވާ ގޮތަށް ވާހަކަ ދެކެވޭތީވެ. އެހެންވީމާ، އެ ވާހަކަ އަޅުގަނޑު ދަންނަވާލާފައި އަޅުގަނޑުމެން މިއަދު ވެސް އެހެން ފަހަރުތަކެކޭ ވެސް އެއްފަދައިން ކުރިއަށް ގެންދަން ގަސްދުކުރަނީ ފުރަތަމަ ކެއަރ ސޮސައިޓީ އަށް ފުރުޞަތު އަރުވާނަން. ދެން ކެއަރ ސޮސައިޓީގެ ފަރާތުން އެބަހުރި ލިޔުމުން ވެސް އިޞްލާޙު ހުށަހަޅުއްވާފައި. އަޅުގަނޑުމެން ދަންނަވާލި ދަންނަވާލުމަށް. އެ ކަމަށްޓަކައި ވެސް ވަރަށް ބޮޑަށް ޝުކުރު ދަންނަވަން. ދެން ފުރަތަމަ ތަޢާރަފުގެ ގޮތުން ނޫނީ ފުރަތަމަ ވިދާޅުވާން ބޭނުންފުޅު ވާ އެއްޗެއް ވިދާޅުވުމުގެ ފުރުޞަތު އެރުވުމަށްފަހު އޭގެ ފަހުގައި އަޅުގަނޑުމެންގެ ޢިއްޒަތްތެރި މެންބަރުން އިތުރަށް ސުވާލެއް އޮތިއްޔާ ދަންނަވައިގެން އިތުރަށް މަޢުލޫމާތު ސާފުކުރައްވަމުން ގެންދަވާނީ. އެހެންވީމާ، އެގޮތުން އަޅުގަނޑު ކެއަރ ސޮސައިޓީ އިން ފަހަރެއްގައި ޢާފިޔާ ކަންނޭނގެ ފުރަތަމަ ވާހަކަފުޅު ދައްކަވާނީ. އެހެންވީމާ، ޢާފިޔާ އަށް އަޅުގަނޑު ފުރުޞަތު އަރުވަން.  
ކެއަރ ސޮސައިޓީގެ އެގްޒެކެޓިވް ބޯޑުގެ ޗެއަރ ޕަރސަން ފާޠިމަތު ޢާފިޔާ ވާހަކަދެއްކެވުން:

އައްސަލާމްޢަލައިކުމް. އަޅުގަނޑުމެންނަށް މި ފުރުޞަތު ދެއްވީތީ ތި ހުރިހާ ބޭފުޅުންނަށް ވަރަށް ބޮޑަށް ޝުކުރު އަދާކުރަން. ދެން އަޅުގަނޑު މަޤާމުގައި ކުޑަ އޮޅުމެއް އުޅޭތީ ސާފުކޮށްލަދޭނަން. އަޅުގަނޑަކީ ޗެއަރޕަރސަން އެގްޒެކެޓިވް ބޯޑުގެ އިނގޭތޯ. ދެން ކުޑަ ތަޢާރަފަކަށް އަޅުގަނޑު ހަމަ އަލިއަޅުވާލާނަން. ޢިއްޒަތްތެރި މެންބަރު ތި ފާހަގަކުރެއްވި ކަންތައްތައް އަޅުގަނޑުމެން ޤަބޫލުކުރަން. އެހެންނަމަވެސް، ކެއަރ ސޮސައިޓީ އިން ފާހަގަކުރާ ކަންތައްތަކެއް ކުރިން ފާސްވެގެން ދިޔަ ބިލުގައި ނެތީމަ، އަޅުގަނޑުމެން އެ މައްސަލަ ބޭނުން ފާހަގަކުރަން. އެއީ ބައިނަލްއަޤުވާމީ މުޢާހަދާ އެއް ތިބޭފުޅުން އިހަށްދުވަހު ކޮންވެންޝަން އޮން ދަ ޕަރސަންސް ވިތް ޑިސްއެބިލިޓީސް ތި ބޭފުޅުން ފާސްކުރައްވައިފި. އޭގައި ހުރި ވަރަށް ގިނަ ކަންތައްތަކެއް ކުރީގެ ބިލުގައި ނެތް. އޭގެތެރޭގައި ޚާއްޞަކޮށް ފާހަގަކޮށްލަންޖެހޭ ޞިއްޙީ ދާއިރާގައި ހުރި މައްސަލަތައް. ހަމައެއާއެއްކޮށް ތަޢުލީމީ ދާއިރާގައި. ދެން ހަމަ އެ ބިލުގައި އުނި ބައެއް ރިހެބިލިޓޭޝަންގެ ބައިތައް ނެތުން. ހަމައެއާއެއްކޮށް ސޯޝިއަލް ރިހެބިލިޓޭޝަންގެ ބައިތައް މަދު. ދެން ހަމައެއާއެއްކޮށް ފާހަގަކޮށްލަންޖެހޭ ޚާއްޞަ އެހީ އަށް ބޭނުންވާ އަޅުގަނޑުމެން އަބަދުވެސް މަޖިލީހުގެ ތަޅުމުގައި އިވެނީ ޚާއްޞަ އެހީ އަށް ބޭނުންވާ މީހުންގެ ވާހަކަ. އެއީ ވަރަށް ބޮޑަށް ތި ބޭފުޅުން ވެސް ޤަބޫލުފުޅު ކުރައްވާނެ ކަންނޭނގެ އިންޓަރނޭޝަނަލް ކޮންވެންޝަންގައި އެ މުޢާހަދާގައި ވަރަށް ބޮޑަށް ހަމަ ބާރު އަޅާ ޕަރސަންސް ވިތް ޑިސްއެބިލިޓީސް. މާނައަކީ ނުކުޅެދުންތެރިކަން ހުންނަ މީހުން އެއީ ވަކި ގްރޫޕެއް. ދެން އެނގިވަޑައިގަންނަވާނެ ކަންނޭނގެ ދެން މީގައި ވަރަށް ބޮޑު ބަހުސްތަކެއް ބޭރު ޤައުމުތަކުގައި ވެސް ކުރެވެމުން ދާ ކަމެއް މި ޑެފިނިޝަންގެ މައްސަލަ. އެހެންވީމާ، ވާ ގޮތަކީ ޚާއްޞަ އެހީ އަށް ބޭނުންވާ މި މަޖިލީހުގައި ވެސް ވަރަށް ގިނަ ބޭފުޅުން ފާހަގަކުރެއްވި ފަދައިން ޚާއްޞަ އެހީ އަށް ބޭނުންވާ މީހުންގެ ތެރޭގައި ވަރަށް ގިނަ ގްރޫޕްތަކެއް ހިމެނޭ ދެއްތޯ. އެހެންނަމަވެސް، މިއީ ޑިސްއެބިލިޓީ ބިލަކަށް ވީތީ އަސްލު މި ވާންޖެހޭނީ ނުކުޅެދުންތެރިކަން ހުންނަ މީހުންނަށް ޚާއްޞަކުރެވިފައިވާ ބިލެއްގެ ގޮތުގައި. އޭރުން އެއްކަލަ އަޅުގަނޑުމެން މި ދަންނަވާހެން އަޅުގަނޑުމެން ފޮނުވި އިޞްލާޙުގެ ވަރަށް ގިނަ ބައިތަކެއް ހިމެނިގެން އަންނާނެ. އެހެންވީމާ، ކުރުކޮށް އެ ވާހަކަ ދަންނަވާލީ. ޝުކުރިއްޔާ. 
ރިޔާސަތުން ވާހަކަދެއްކެވުން:

ހުުރިހާ ޢިއްޒަތްތެރި މެންބަރުންގެ ފައިލްކޮޅުގައި ވެސް ވާނެ ޚާއްޞަ އެހީ އަށް ބޭނުންވާ މި ދެންނެވި ބިލަށް ކެއަރ ސޮސައިޓީގެ ފަރާތުން ފޮނުއްވާފައިވާ ކޮމެންޓްސް. އަޙުމަދު ރަޝީދު. 
ހޯރަފުށި ދާއިރާގެ މެންބަރު އަޙުމަދު ރަޝީދު ވާހަކަދެއްކެވުން:

އާދެ، އެންމެ ފުރަތަމަ އަޅުގަނޑު ކެއަރ ސޮސައިޓީ އިން ވަޑައިގެންނެވި ދެ ބޭފުޅުންނަށް ޝުކުރު ދަންނަވަން. ދެން އަޅުގަނޑު މީގައި ފާހަގަކޮށްލަން ބޭނުން ކުރީގައި އަޅުގަނޑުމެން މި އިޖުތިމާޢީ ކޮމިޓީ އިން މަސައްކަތް ކުރަމުން ގެންދިޔައިރުގައި ވެސް އަޅުގަނޑުމެންނަށް ލިބުނު ބިލާ އަދި ކަމާ ބެހޭ އެކިއެކި ޖަމުޢިއްޔާތަކުގެ ބޭފުޅުންނާއި އަދި ޚާއްޞަކޮށް ކެއަރ ސޮސައިޓީގެ ބޭފުޅުންނާއި ވަރަށް ގިނަ ފަރާތްތަކެއްގެ މަޝްވަރާގެ މަތިން ބިލު ފުރިހަމަކުރެވި ނިމިގެން މަޖިލީހުގެ ފްލޯރ އަށް ދިޔައީ. ދެން އެހެންނަމަވެސް، އަޅުގަނޑުމެންނަށް މީގައި ހިތާމަ އާއި އެއްކޮށް  ދަންނަވަންޖެހެނީ މަޖިލީހުގެ ފްލޯރ އަށް ދިއުމާއި ހަމައިން އަޅުގަނޑުމެންގެ ބިލު އަޅުގަނޑުމެން ވަރަށް ބުރަ މަސައްކަތްތަކެއް ކޮށްގެން ނިންމި ބިލުގެ ހުރިހާ މަސައްކަތްތަކަށް ވަރަށް ގިނައިން ފާޑުކިޔަމުން ދިޔަ. ޚާއްޞަކޮށް އަޅުގަނޑު ފާހަގަކުރަން، އަޅުގަނޑުމެންނަށް ހަމަ އިޞްލާޙުތައް ފޮނުވި ފަރާތްތަކުގެ މެދުގައި މަޝްވަރާ ކުރެވިގެން އަޅުގަނޑުމެން ވެސް ޤަބޫލުކުރަން ތަފާތު ގިނަ ޖަމުޢިއްޔާތަކަކުން ބަޔަކު ތަފާތު ގިނަ ފިކުރުތަކެއް ދިނީމާ، އެއް ބިލަކަށް ހުރިހާ ފިކުރު އެއްގޮތަކަށް ނުލެވޭނެ. އެހެންވުމުގެ ސަބަބުން ވެސް ބައެއް ބޭފުޅުންގެ ރިކުއަރމަންޓު ހަމަ ބިލަށް ނުލެވިގެން ދިޔަ. ދެން މީގައި އަޅުގަނޑު ފާހަގަކޮށްލަން މި އުޅެނީ މި ފަހަރު ވެސް ހަމަ އެހެން ދިމާވުން އެކަށީގެންވެ އޭ. އެއީ ބިލު ކޮމިޓީ އަށް ދިޔައިމާ މީޑިޔާގަ އާއި އެކިއެކި ފަރާތްތަކުން ވާހަކަ ދެކެވެމުން ދިޔައީ ބިލުގައި ވަރަށް ގިނަ ކަންތައްތަކެއް އުނިކަމަށް. އެހެންނަމަވެސް، އެ ވާހަކަފުޅު ދެއްކެވި ހަމަ ގިނަ ފަރާތްތަކަކަށް ވެސް އެނގިފައި އިންނާނެ ވަރަށް ސާފުކޮށް އެ ކަމާ ކޮމިޓީގައި މަސައްކަތް ކުރެވުނީ ވަރަށް އިންސާފުވެރި ގޮތަކަށް އަދި ސިޔާސީ ވާދަވެރި މާޙައުލެއްގައި ސިޔާސީ ފިކުރުން އެއްކިބާވެ ތިބެގެން ހަމައެކަނި ބިލަށް ފޯކަސްކޮށްގެން މަސައްކަތް ކުރަމުން ނިންމި ބިލެއް ބިލަކީ. ދެން މިފަހަރުވެސް އެހެން މިޑިޔާ އަށް ކޮމެންޓްސް އަދި ތި ބޭފުޅުން ވެސް ދެއްވާއިރުގައި އަޅުގަނޑުމެންގެ މި މަސައްކަތްތައް ގެންދެވި ގޮތާ ބެހޭ ގޮތުން ވެސް އަދި ތި ބޭފުޅުން ރިކުއަރމަންޓު އެދިލެއްވި ގޮތެއް އޮވެދާނެ ބިލުން އުނިވެފައި ވެސް ހަމަ ދެން ނިމޭއިރުގައި ވެސް. އެހެންނަމަވެސް، މަސައްކަތްތައް މި ކުރެވެނީ ހަމައެކަނި އަޅުގަނޑުމެންގެ ވިސްނުމަކަށް ނޫން. އަޅުގަނޑުމެން މި ކުރާ މަސައްކަތަކީ ހަމަ ތި ބޭފުޅުން ވެސް މި ގެންދަވަނީ ހަމަ އެ ގޮތަށް. ދެން އެހެން ބޭބޭފުޅުންނާ ވެސް ބައްދަލުުކުރާނެ މުޤައްރިރު އެ ވިދާޅުވި ފަދައިން. އެހެންވީމާ، މީގައި ހިތާމަވެރި ތަންކޮޅަކީ މި ދެންނެވިހެން ކުރާ މަސައްކަތުގެ އަގު ވަޒަންކުރުމާ އަދި އެއްބާރުލުންދިނުމުގެ ބަދަލުގައި އިންނަ ނުބައި ތަންކޮޅެއް ނުބައިކޮށް ފާހަގަކުރެވިގެން. އެ ޚާއްޞަކޮށް އަޅުގަނޑު މި ވާހަކަ މި ދެންނެވީ ތެލަސީމިޔާ ކުދިންގެ މައްސަލަ ވެސް ޙަޤީޤަތުގައި އަޅުގަނޑުމެންގެ ފިކުރެއް ނެތް ނުހިމެނުމަކަށް ވެސް ހިމެނުމަކަށް ވެސް. އަޅުގަނޑުމެންގެ ފިކުރެއް އިނީ ވިސްނުމެއް ހުރީ މި ބިލުން ރާއްޖޭގެ ރައްޔިތުންގެ ތެރެއިން ނުކުޅެދުންތެރިކަން ހުރި ކޮންމެ ބޭފުޅަކަށް ވެސް ހަމަ އެ ލިބޭ ލުއިފަސޭހަ ކަމެއް ހޯދައިދިނުމެވެ. އެހެންނަމަވެސް، އެ ނުހިމެނުނީތީ ބިލު އެނބުރި އަނެއްކާ ވެސް މައިގަނޑު މަގުސަދަކަށްވެފައި މި ވަނީ އެ ކަންތައް ބިލު އެނބުރި ކޮމިޓީ އަށް އައުމުގެ. އެހެންވީމާ، ނުހިމެނުނީ. ހިމެނުނީ. އާދެ، އާދެ، މަޖިލީހުގެ ފްލޯރގައި ހުށަހެޅިގެން ދިޔަ އިޞްލާޙުގައި ހިމެނުނީ. އެ ވާހަކަ ދަންނަވާލީ. ޝުކުރިއްޔާ ޢިއްޒަތްތެރި ރައީސް. 
މާވަށު ދާއިރާގެ މެންބަރު ޢަބްދުލްޢަޒީޒު ޖަމާލު އަބޫބަކުރު ވާހަކަދެއްކެވުން:

ޝުކުރިއްޔާ ޢިއްޒަތްތެރި މުޤައްރިރު. ކެއަރ ސޮސައިޓީގެ ބޭފުޅުން އަޅުގަނޑުމެންނާ އެކު އަނެއްކާ ވެސް ވަގުތުކޮޅެއް ހިއްސާކޮށްލެއްވި ކަމަށްޓަކައި ޝުކުރު ދަންނަވަމުން، އަޅުގަނޑު ދަންނަވާލަން ބޭނުން ވަނީ، މި ބިލު އަޅުގަނޑުމެންނަށް ދެ ފަރާތަށް ޤަބޫލުކުރެވޭ ކަހަލަ ގޮތަކަށް ނުނިމިގެން މި ދިޔަ ސަބަބަކީ ހަމަ މީގެ މަފްހޫމް މީގެ ޓަރމިނޮލޮޖީގެ މައްސަލައެކޭ. އަޅުގަނޑު ވެސް ވަރަށް ގިނައިން ބަހުސްކުރަމުން ގެންދިޔައިން ޚާއްޞަ އެހީ އަށް ބޭނުންވާ މީހުން މި ޓަރމަކީ ޙަޤީޤަތުގައި ރަނގަޅު ޓަރމެއް ނޫން ކަމަށް ރެކޯޑުތަކުން އެނގިވަޑައިގަންނަވާނެ. މި ބިލުގެ ހަމަ ނަމަކަށް އޮންނަން އަޅުގަނޑަށް ހަމަ އޭރުވެސް ފެނުނީ ނުކުޅެދުންތެރިކަން ހުންނަ މީހުން. ސަބަބަކީ އަޅުގަނޑު ޤަބޫލުކުރާގޮތުގައި ޚާއްޞަ އެހީއަށް ބޭނުންވާ މީހުންނަކީ ހަމަ ކޮންމެ މީހަކު ވެސް ޚާއްޞަ އެހީއަކަށް ބޭނުންވާނެ. އެހެންވީމާ، މި ނަމުގައި ޚާއްޞަ އެހީއަށް ބޭނުންވާ މީހުންނާ ބެހޭ ބިލެއް އަތުވެއްޖެ ކަމަށް ވެއްޖިއްޔާ ހަމަ ތެލަސީމިޔާ ކުދިންނަކީ ޚާއްޞަ އެހީ އަށް ބޭނުންވާ ބައެއްކަމާ މެދަކު ޝައްކެއް ނެތް. އެހެންވީމާ، އެ ވިސްނުމުގައި އަޅުގަނޑަށް ހީވަނީ ތަޅުމުގައި އިޞްލާޙުތައް ހުށަހެޅުނީ. ކޮންމެ ބައެއްގެ ވެސް މަގުސަދަކީ ރަނގަޅު މަގުސަދެއް. އެއް ބަޔަކު ބޭނުންވަނީ އެ މީހުންނަށް އެހީތެރިކަން ދޭން. އަދި އެންމެން ވެސް ބޭނުން ވަނީ އެހީތެރިކަން ދޭން. އެއްވެސް ހާލެއްގައި އަޅުގަނޑުމެން މި ކަމަށް ތި ބޭފުޅުންގެ ވިސްނުންފުޅުތަކަށް ސަމާލުކަން ނުދީ ކުރި މަސައްކަތެއް ނޫން. ބިލެއް މި ޤާނޫނަކަށް ވަނީ އަޣުލަބިއްޔަތުން. އެހެންވީމާ، އިޞްލާޙުތަކެއް ހުށަހެޅި އިޞްލާޙުތަކަށް ތާއީދު ލިބި ވޯޓަށް އަހައިގެން ފާސްވެއްޖިއްޔާ އެ ހިމެނޭނެ. އެހެންވީމާ، އަޅުގަނޑު އަދި ވެސް މަސައްކަތް ކުރާނަން. އަޅުގަނޑު އުއްމީދުކުރަނީ ތެލަސީމިޔާ ކުދިންނަކީ ވެސް އަޅުގަނޑުމެން އެހީތެރި ކަމެއް ދޭންޖެހޭ ބަޔަކަށް ވާ ހިނދު އެ ކުދިންނަށް އެހީތެރިކަން ލިބޭނެ އެހެން އުސޫލުތަކެއް، އެހެން ދިމާއަކުން ކަނޑައެޅެންޖެހޭނެ އިނގޭތޯ. އެކަމަކު، އެއީ އެއް ވެސް ހާލެއްގައި ނުކުޅެދުންތެރިކަން ހުންނަ ބައެއް ކަމުގައި އަޅުގަނޑު ވެސް ޤަބޫލެއް ނުކުރަމޭ. ސަބަބަކީ އަޅުގަނޑު ހަމަ ދަންނަވަމުން ގެންދިޔައިން ތަފާތަކީ އެ މީހުންނަކީ މެނުއަލްކޮށް ލޭ އަޅަންޖެހޭ ބައެކޭ. އެހެން އިންސާނުންނަކީ އޮޓޮމެޓިކްކޮށް ލޭ އެޅޭ ބައެކޭ. މިއީ އޭ ތަފާތަކީ. ލޭ އެޅުމަށްފަހުގައި ދެން ހަމަ ހުރިހާ ފަންކްޝަންތަކެއް ހަމަ އެހެން އިންސާނެކޭ އެއް ގޮތަށް ހިނގަމުންދާ ބައެކޭ. އެހެންވީމާ، އަޅުގަނޑުމެންގެ ވިސްނުމުގައި މިހިރީ އެއްވެސް ހާލެއްގައި ތި ބޭފުޅުންގެ ތި ޚިޔާލުފުޅުތަކަށް ރިޢާޔަތް ނުކޮށް މަސައްކަތް ނިންމާކަށް ނޫން. އެ ގޮތަށް ނިންމީ ވެސް ހަމަ ކުރިން ވެސް ހަމަ ތި ބޭފުޅުންނަށް ހަމަ ވަރަށް ބޮޑަށް އިޙުތިރާމުކުރުމާ އެކުގައި. އެހެންނަމަވެސް، ކޮމިޓީ ފްލޯރގައި ބޭފުޅުންގެ ވިސްނުންފުޅު ހުންނަގޮތާއި ޚިޔާލުތައް ހުށަހެޅި ތާއީދު ލިބި ވޯޓަށް އެހިގެން ފާސްވީމަ ތަފާތު އައީ. އެހެންވީމާ، މި ފަހަރު ވެސް ހަމަ އަޅުގަނޑުމެން ހުރިހާ ފަރާތްތަކެއްގެ ވިސްނުންފުޅުތަކަށް ހަމަ ރިޢާޔަތްކޮށްގެން މަސައްކަތްކުރާނެ ވާހަކަ ދަންނަވާލަން އަޅުގަނޑު ބޭނުންވީ. ވަރަށް ބޮޑަށް ޝުކުރިއްޔާ. 
ރިޔާސަތުން ވާހަކަދެއްކެވުން:

މަސައްކަތްކުރާނެ ވާހަކަ ދަންނަވާލަން އަޅުގަނޑު ބޭނުންވަނީ. ވަރަށްބޮޑަށް ޝުކުރިއްޔާ. ރުޤީ.

މަހިބަދޫ ދާއިރާގެ މެންބަރު ރުޤިއްޔާ މުޙައްމަދު ވާހަކަދެއްކެވުން:

އާދެ، ޝުކުރިއްޔާ. އަޅުގަނޑު ހަމަ ސުވާލެއްކޮށްލަން އިނގޭތޯ. އަސްލު އަޅުގަނޑުމެން ޚިޔާލު ތަފާތުވެގެން މި އުޅެނީ ޚާއްޞަ އެހީއަށް ބޭނުންވާ މި ލިސްޓަށް ތެލެސީމިއާ ކުދިން މި ބައި އައިސްގެން ނޫންތޯ. އެހެންވީމާ، އަޅުގަނޑު ދެން ހަމަ ސުވާލުކޮށްލަން ބޭނުން ވަނީ ކެއަރ ސޮސައިޓީގެ އެންމެ އިސް ދެ ފަރާތްކަމުގައި ވާ ތި ދެ ބޭފުޅުންގެ ވިސްނުންފުޅު މި ކަމުގައި ދެކެނީ ކިހިނެއްތޯ. އެ ބޭފުޅުން ވާހަކަ އަކީ މި ބިލަށް ތެލެސީމިއާ ކުދިންލުން މިއީ ކޮންކަހަލަ ކަމެއްތޯ ތި ބޭފުޅުންގެ ވިސްނުމުގައި.
ކެއަރ ސޮސައިޓީގެ އެގްޒެކެޓިވް ބޯޑުގެ ޗެއަރ ޕަރސަން ފާޠިމަތު ޢާފިޔާ ވާހަކަދެއްކެވުން:

އަޅުގަނޑުމެން ތެލެސީމިއާ އަޅުގަނޑުމެން އެއްގޮތަކަށް ވެސް މަޖިލިސް މެންބަރުން ތި ކުރައްވާ ބުރަ މަސައްކަތް ޤަބޫލު ނުކުރަނީކީ ވެސް ނޫން. ކުށްވެރި ކުރަނީކީ ވެސް ނޫން. އަޅުގަނޑުމެން މީޑިޔާ އިން ވެސް އަދި އެހެން ފަރާތްތަކުން ވާހަކަ ދައްކާއިރު ވެސް އަޅުގަނޑުމެންނަށް އެއްގޮތަކަށް ވެސް އެ ގޮތަކަށް ކެއަރ ސޮސައިޓީން އަޅުގަނޑަކަށް ހިއެއް ނުވޭ އެއްވެސް ބޭފުޅަކު ވާހަކަ ދައްކަވާފައި ވާނެ ހެނެއް. އެހެން ނަމަވެސް އަޅުގަނޑު އިނގޭ ޢިއްޒަތްތެރި މެންބަރުން ތަފާތު ބިލުތަކަށް ވާހަކަ ދައްކަވާއިރު ގެންދަވާއިރުގައި ހަމަ ޤަބޫލުފުޅު ކުރައްވަން ޖެހޭނެ ކަމެއް. މިއީ ވަރަށް ސްޕެޝަލައިޒް ނުވަތަ ޓެކްނިކަލް ދާއިރާ އެއް. އެހެންވީމާ، މި ދާއިރާގައި މަސައްކަތް ކުރައްވާ ބޭފުޅުން ބުނާ ބުނުންތައް ތި ބޭފުޅުން އަޑު އެއްސެވުމަކީ ހަމަ އެންމެ އެކަށޭނެ ކަމެއް ކަށްނޭނގެ. ދެން ތެލެސީމިއާ ވާހަކަ ދައްކާއިރު ޢިއްޒަތްތެރި މެންބަރުން ވެސް ފާހަގަކުރައްވައިފި އެއީ ވަކި ގުރޫޕެއް އަޅުގަނޑު ކުރިން ވެސް މި ދަންނަވާހެން ވަނަރަބްލް ގުރޫޕްސް އުޅޭ ތަފާތު ގުރޫޕްތައް ދެއްތޯ. ދެން އަޅުގަނޑުމެން ތެލެސީމިއާ ސެންޓަރަށް ވެސް ލިޔުނިން. އެ މީހުން ރަސްމީކޮށް ޖަވާބު ދީފައި އެ ބައިން މި ބިލުގައި ތިމަންނަމެން ކުދިންތައް ބައިވެރިކުރާކަށް ބޭނުމެއް ނޫނޭ. އެއީ ޑެފިނިޝަންގެ ވާހަކަ ދައްކައިގެން ނުވާއިރު އެ މާނައިގައި ވާހަކަ ދައްކާއިރު ވަރަށް ފުޅާކޮށް ބަހުސް ކުރަންޖެހޭ. އެއީ މިސާލަކަށް ބަޔަކު ލޭބަލް ކުރެވެނީ. އެއީ ތެލެސީމިއާ ކުދިން މީގެތެރެއަށް ވައްދައިފިއްޔާ އެމީހުން ލޭބަލް ކުރެވޭ. އަނެއްކާ އެ މީހުންނަށް ލިބޭ އިނާޔަތްތައް ނުވަތަ ފުރުޞަތުތައް ވެސް ކުޑަވޭ. ހަނިވޭ. ހަމަ އެފަދައިން ނުކުޅެދުންތެރިކަން ހުންނަ ބިލެއް އަޅުގަނޑަކަށް ހިއެއް ނުވޭ މި ދާއިރާގައި ގާތްގަނޑަކަށް މިހާރު 15 ވަރަކަށް އަހަރު މަސައްކަތްކޮށްފައި ހުރި މީހެއްގެ ހައިސިއްޔަތުން އަޅުގަނޑު ވަރަށް ގިނަ ބޭރު ޤައުމުތަކުގެ މިފަދަ ބިލުތަކާ އަދި ޕޮލިސީސްތައް ވެސް ދިރާސާކޮށްފައި ހުރި މީހަކަށް ވާތީ އަޅުގަނޑަކަށް ފެނިފައެއް ނެތް ތި ވިދާޅުވާ ވަނަރަބަލް ގްރޫޕްސް ކެޓަގަރައިޒުކޮށްގެން އެއްް ބިލެއްގެ ދަށުން ވައްދާކަށް. އެހެންނަމަވެސް އަޅުގަނޑު ހަމަ ވަރަށް ޤަބޫލުކުރަން މަޖިލިސްގެ މެންބަރުން ވަރަށް ރަގަޅު ނިޔަތުގައި ގިނަ ބަޔަކަށް އެހީ ފޯރުކޮށްދެއްވުމުގެ ބޭނުމުގައި ތެލެސީމިއާ ކުދިން ވެސް މީގެތެރެއަށް ވެއްދެވުމަށް ވާހަކަފުޅު ދެއްކެވީ. ދެން ހަމަ ތަކުރާރުކޮށް އަނެއްކާ ވެސް ދަންނަވާނަން ކުރީ ބިލުގައި ހަމައެކަނި އުނިވެފައި ނުވަތަ މަދީ އޮތީ ޑެފިނިޝަންގެ މައްސަލަ އެއް ނޫނޭ. އޭގެ އިތުރަށް އެބަ އުނިވެއޭ ހަމަ އަޅުގަނޑު ކުރިން ފާހަގަކުރި ދާއިރާތައް. ޞިއްޙީ ދާއިރާ. އެޑިޔުކޭޝަން ދާއިރާ. ރިހެބިލިޓޭޝަން ދާއިރާ. ސޯޝަލް ރިހެބިލިޓޭޝަން މިހެންގޮސް އަޅުގަނޑުމެން މި އިސްލާޙުތައް ހުށަހަޅާފައި ހުރި ދާއިރާތަކަށް މަޖިލިސް މެންބަރުން ހަމަ ވިސްނަވައިގެން އިސްކަން ދެއްވަން އަޅުގަނޑަށް ފެންނާތީ ކެއަރ ސޮސައިޓީގެ ފަރާތުން އަޅުގަނޑުމެން ހަމަ ވަރަށް އަދަބުވެރިކަމާ އެކު އާދޭހާ އެކު ދަންނަވަން ނުކުޅެދުންތެރިކަން ހުރި ކުދިންނާ މީހުންގެ ޙައްޤުތައް ޙިމާޔަތްކޮށްދެއްވާށޭ މި އެއްޗިހި ހިމަނުއްވައިގެން. އެހެންނޫނީ އަނެއްކާ ވެސް ބިލެއް ފާސްވެގެންދާނީ. ދާއިރުގައި ވަރަށް ބޮޑެތި ކަންތައްތަކެއް އުނިވެގެންދާނޭ. ދެން އަޅުގަނޑުމެން މިފަދަ ބިލެއް ފާސްކުރާއިރުގައި ވަގުތަށް ވަގުތަށް ސަރުކާރުގެ ނިޒާމުތަކާއި ސިސްޓަމުތަކާއި ޕޮލިސީސްތައް ނުހެދިދާނޭ. އެހެންނަމަވެސް އަޅުގަނޑުމެންގެ ވިޝަން އަކީ ނުވަތަ ކެއަރ ސޮސައިޓީން މި އިސްލާޙުކޮށް ހުށަހަޅާފައިވާނެ، ވަރަށް ދުރު މުއްދަތެއް އަންނަ އިރަށް މި ކަންތައްތައް ހާސިލުވެގެން ނުކުޅެދުންތެރިކަން ހުންނަ މީހުންގެ ޙައްޤުތައް ހިމާޔަތްކުރާ ޤައުމަކަށް ދިވެހިރާއްޖެ ހައްދަވައިދެއްވާށޭ. ޝުކުރިއްޔާ.

ދުވާފަރު ދާއިރާގެ މެންބަރު މުޙައްމަދު ޒުބައިރު ވާހަކަދެއްކެވުން:

ޝުކުރިއްޔާ އެންމެހާ ބޭފުޅުން. ކުރިންވެސް މި ބިލު ފުރިހަމަވެގެން ދިޔައިރު ކޮމިޓީގެ މަރުޙަލާ އިން މަޖިލީހުގެ ތަޅުމަށް ދިޔައީ ތެލެސީމިއާ ކުދިންގެ ވާހަކަ އެއްގޮތަކަށް ވެސް ނުހިމެނޭ. އެހެންނަމަވެސް ކެލާ ދާއިރާގެ ޢިއްޒަތްތެރި މެންބަރު އަޅުގަނޑު ޤަބޫލުކުރާ ގޮތުގައި ތެލެސީމިއާ ކުދިންގެ ވާހަކަ މި ބިލުގައި ހުށަހެޅުއްވުމަށް އެ ހުށަހެޅީ ވަރަށް ގިނަ ބަޔެއްގެ އެދުމާއި އެކީގައި ކަމަށް އަޅުގަނޑު ޤަބޫލުކުރަނީ. ވަކި އެހެން ނިޔަތެއް އޮވެގެންނެއް ނޫން. ޙަޤީޤަތުގައި މީގެ މި ބިލުގެ ސުރުޚީގެ ދަށުން ބަޔަކަށް އެއްޗެއް ފޯރުކޮށްދޭ ކަމަށް ވާނަމަ ތެލެސީމިއާ ކުދިންނަށް ފޯރުކޮށްދޭންޖެހޭ ކަމަށް އަޅުގަނޑު ޤަބޫލުކުރަނީ. ނަމަވެސް ސުރުޚީ އަށް ބަދަލެއް ގެނެވިގެން މި ބިލު ޤާނޫނަކަށް ވާ ހިނދު ތެލެސީމިއާ ކުދިން ނުހިމެނުނު ކަމުގައި ވިޔަސް އެއީކީ މައްސަލަ އެއް ނޫން. އެހެންނަމަވެސް ކަންބޮޑުވާ މައްސަލަ އަކީ އަޅުގަނޑުމެން މި ދައްކަނީ މާލޭގައި ހުރި ތެލެސީމިއާ ސެންޓަރުން ދޭ ޚިދުމަތްތަކެއްގެ ވާހަކަ. ވަރަށް އަގު ބޮޑު ޚިދުމަތްތަކެއްގެ ވާހަކަ. ނަމަވެސް އެ ޚިދުމަތްތަކެއް ދެން ތިބި ކުދިންނަކަށް ނުލިބޭ. އަޅުގަނޑު މި ދަންނަވަނީ އަތޮޅުތަކުގައި މި ބަލި ތަހައްމަލު ކުރާ ކުދިންތަކެއްގެ ވާހަކަ. ބައެއް ކުދިންނަށް މަހެއްގެ ދެކޮޅުގައި ވެސް އެބަޖެހޭ ލޭ އަޅަން. ރަށުން އެ ޚިދުމަތް ލިބެން ނެތުމުގެ ސަބަބުން ކައިރި ކޮންމެވެސް ރަށަކަށް ދާން އެބަޖެހޭ. ދަތުރުފަތުރުގެ ޚަރަދުކުރަން އެބަޖެހޭ. އަދި އެ ބޭނުންވާ ފިލްޓަރުތަކާއި ސިރިންޖާއި އޭތި މީތި ގަތުމަށް ޚަރަދު ކުރަން އެބަޖެހޭ. އަޅުގަނޑުމެންގެ ރަށްފުށު ގިނަ މީހުންގެ ފުދުންތެރިކަން ހުންނަ ގޮތުން ވަރަށް ގިނަ ފަހަރު މި ހޭދަ ކުރުމަށް ޢުޒުރުވެރިވޭ. ދަތިތަކަކާ ކުރިމަތިލާންޖެހޭ. އެ ގޮތުން މި ކުދިން ނުހިމެނި  މިފަދަ ބިލެއް ފާސްވުމަކީ އެ ކުދިންގެ ބެލެނިވެރިންނަށް އެހާ ބަލައިގަންނަން ފަސޭހަ ކަމަކަށް ނުވާނެ. އަޅުގަނޑަށް ވެސް ވަރަށް ގިނަ ފަހަރު އެބަހުރި ތެލެސީމިއާ ކުދިންގެ ބެލެނިވެރިންނާ ބައްދަލުވެ މި ކަމާ ގުޅޭ ގޮތުން ވާހަކަ ދެކެވިފައި. އެ މީހުންގެ އެދުމަކީ އެ މީހުންގެ އެ ދަރިންނަށް ވެސް ދައުލަތުން ކޮންމެވެސް އިނާޔަތެއް ލިބިގެން، މަސްމަހުން ކުރަމުން ގެންދާ ހޭދަ އަށް ލުޔެއް ލިބުން. އެ ގޮތުން އަޅުގަނޑު ދަންނަވާނީ މި ބިލާ އެކުއެކީގައި މި ކަމަށް ހައްލެއް އެބަޖެހެއޭ އަންނަން. އެހެންވީމާ، އެ ވާހަކަ ދަންނަވާލުމުގެ ގޮތުން މި ވާހަކަ މި ފުރުޞަތުގެ ބޭނުން ހިފީ. ޝުކުރިއްޔާ.

ކެއަރ ސޮސައިޓީގެ އެގްޒެކެޓިވް ބޯޑުގެ ޗެއަރ ޕަރސަން ފާޠިމަތު ޢާފިޔާ ވާހަކަދެއްކެވުން:
އަޅުގަނޑު ތި ކަމަކާ ދެކޮޅެއް ނަހަދަން. ހަމަ އަނެއްކާވެސް ތަކުރާރުކޮށް ދަންނަވަން އަޅުގަނޑަށް އަޅުގަނޑުމެން ހަމަ ތެލެސީމިއާ ކުދިންނަށް ތި ވިދާޅުވާހެން ހަމަ ވަރަށް ހާލުގައި އުޅޭ ކުދިން. އެހެންނަމަވެސް ކުރިން އަޅުގަނޑު ތަކުރާރުކުރިހެން ނުކުޅެދުންތެރިކަން ހުންނަ ކުދިންނާ މީހުންގެ ބިލެކޭ. އެބަޖެހޭ 2 ބައި ވަކިކުރަން. ދެން އަނެއްކާ ތެލެސީމިއާ އެސޯސިއޭޝަނަށް ވެސް އަޅުގަނޑުމެން ލިޔުނީމަ ރަސްމީ ޖަވާބެއް އެބައޮތް އެ ބޭފުޅުން ދެއްވާފައި. ތި ބޭފުޅުން ވެސް ބައްދަލުކުރެއްވި ކަށްނޭނގެ ދެއްތޯ. އެ ބޭފުޅުން ވިދާޅުވި ތިމަންނަމެން ކޮމިޓީގައި ވެސް ދެންނެވީމޭ ތިމަންނަމެންގެ ކުދިން މި ބިލުގައި ހިމަނާކަށް ބޭނުމެއް ނޫނޭ. ފާހަގަކޮށްލަންޖެހޭ އިނގޭތޯ ނުކުޅެދުންތެރި ކުދިންނަކީ ވެސް ހަމަ ވަރަށް ގިނަ ތަހައްމަލުތަކެއް ކުރަމުންދާ ބަޔެއް. އަޅުގަނޑު ޚުދު އަމިއްލަ ކޮއްކޮ އެއް ހުރޭ ހަމަ ނުކުޅެދުންތެރިކަން ހުންނަ. ޖިސްމާނީ ގޮތުން ނުކުޅެދިފައި. ސިނކުޑީގެ ނުކުޅެދުން ހުރެފައި. 24 ގަޑިއިރު ބަަލަންޖެހޭ. ބައެއްފަހަރު މި ކަހަލަ ކުދިން ބަލަންޖެހޭ  2 މީހުން ވެސް. އެހާ ދަތިހާލުގައި. އަޅުގަނޑަށް ހީވަނީ ޠޫބާ ވެސް ވަރަށް ބޮޑަށް އެބައި ފާހަގަކޮށްލައްވާނެ ކަށްނޭނގެ. އެ ކުދިންގެ އިހުސާސްތަކަށް އެ ކުދިންނަށް ލިބެންޖެހޭ ރިހިބިލިޓޭޝަންގެ ވާހަކަ އަށް އަޅުގަނޑުމެން ތަންކޮޅެއް ބޮޑަށް ވިސްނަންޖެހޭ ކަށްނޭނގެ ވަކިން. އަޅުގަނޑު ހަމަ ކުރިން ދެންނެވިހެން ތެލެސީމިއާ ކުދިންގެ ވާހަކަތައް ވެސް މީގެތެރެއަށް ވަންނަންޖެހޭ. އެހެންނަމަވެސް ނުކުޅެދުންތެރިކަން ހުންނަ ކުދިންނާއި މީހުންގެ ހާލަތު އަސްލު ހުރިހާ ބައިތަކަށް އިސްލާޙުތައް ހިމެނީމަ އެމީހުންެގެ ޙައްޤުތައް ރައްކާތެރިކޮށްދެވޭނީ. އެހެންވެ އެ ވާހަކަ ދަންނަވާލީ. 

ކެއަރ ސޮސައިޓީގެ ޑެޕިއުޓީ ޑިރެކްޓަރ ޢާއިޝަތު ލޫބާ ވާހަކަދެއްކެވުން:

އަޅުގަނޑު ފާހަގަކޮށްލާނަން އިނގޭތޯ ފުރަތަމަ މި ތެލެސީމިއާ ކުދިންގެ ވާހަކަ އަސްލު އަޅުގަނޑުމެންގެ އެންމެ ބޮޑު މައްސަލައަކީ އެއީ އެއް ނޫން އިނގޭތޯ. ތެލެސީމިއާ ކުދިން ހިމަނާފައި ވާތީކީ ނޫން. ދެން އަޅުގަނޑު ހިތަށް އެރީ ފާހަގަކޮށްލައްވަން ބޭނުންވޭ މިސާލަކަށް ތެލެސީމިއާ ކުދިންގެ ކަންތައް މި އަންނައިރު ބޮޑަށް ބެލެނިވެރިންނަށް ފައިސާ ދިނުން ނޫނީ ޢާއިލާ އަށް ފައިސާ ފޯރުކޮށްދިނުމުގައި ބޮޑަށް މި އިންނަނީ ބިލުގައި ވެސް ހިމަނާފައި ދެއްތޯ. 2000 ރުފިޔާ ދިނުމަށް. ދެން އެހެން ބަލާއިރު ކިހިނެއްބާއޭ އެހެންކަހަލަ ކްރޯނިކަލް އިނަރސަސް ގޯތްރޫ ކުރާ ކުދިން. މިސާލަކަށް ކެންސަރ. ނޫނީ އަދި ވެސް ޑައިބެޓީސް. ހަމަ ކުޑަކުޑަ ކުދިން ވެސް އެބައުޅޭ ހަމަ ރަށްރަށުގައި ވެސް އެބަ ތިބޭ މި ޚިދުމަތް ހޯދަން އުދަނގޫވާ ބޭފުޅުން. އަނެއްކާ މިހާތަނަށް އައިއިރު ވެސް މިސާލަކަށް މި ސޯޝަލް ސަރވިސް ޕްރޮޓެކްޝަންގެ ދަށުން ވެސް ކުދިން ރަށްރަށުން މާލެ އައުމާ އެކަހަލަ ކަންތައްތަކެއް އެއްވެސް ވަރަކަށް ފައިސާ އެއް ނުދޭ. ހަމަ އެބަ ތިބޭ ބައެއް ކުދިން ޚިތާނު ކުރަން ނާދެވިފައި. ނުކުޅެދުންތެރިކަން ހުންނަ ކުދިން ވެސް ރަށަކުން އައިސް މާލޭގައި ހުންނަ ތަނެއް ނެތިގެން. ނޫނީ ހަމަ ޑައިބެޓިކް ކުދިން ވެސް އެބަ އުޅޭ ބޭނުންވާ ފަރުވާ ނުހޯދޭ ކުދިން ރަށްރަށުގައި. އެހެންވެއްޖިއްޔާ އެ ކުދިންގެ ހަމަ ކީއްވެގެންތޯ އެ ކުދިންނަށް ހަމަ 2000 ރުފިޔާ ނުލިބޭންވީ. މިހާރު ފައިސާގެ އެހީދޭން ބަލާއިރު އިނާޔަތްތައް ދޭން ބަލާއިރު އަޅުގަނޑަށް ފެންނަނީ ވަރަށް ތަފާތު ކެޓަގަރީއެކޭ. ހަމަ ރާއްޖޭގެ މިހާރު މިސާލަކަށް ހެލްތުގެ ނިޒާމު ދެއްތޯ ގާއިމުވެގެން މި އަންނައިރު އެން ސްޕާ އާއި ކަންތަންތައް އެ ބޭފުޅުންގެ ޕްރޮސީޖާރސްގެ ތެރެއިން މިހާރު ވެސް ކްރޯނިކަލް އިންނަރސަސް ގޯތުރޫ ކުރާ ކުދިންނަށް ފައިސާގެ އެހީ ނުދެވޭންވީ ރީޒަން އެއް ނޯންނާނޭ އަޅުގަނޑަށް ހީވަނީ. އެއްވެސް ޤާނޫނަކުން މަނައެއް ވެސް ނުކުރާނެ. އެހެންވެއްޖިއްޔާ އެ ޕޮލިސީސްތައް އިމްޕްލޭސް ނުވެ ހުރީމައޭ އެހާ ބޮޑު އިޝޫ އެއް މި އަންނަނީ. ދެން ތެލެސީމިއާ ކުދިން ތަންކޮޅެއް ވޯކަލް ވަނީ ކަށްނޭނގެ. ތެލެސީމިއާ ސެންޓަރެއް އިންނާތީވެ. މިހާރު ޑައިބެޓިކަށް ވޯރކު ކުރާ ސެންޓަރެއް އިންނާތީ އެ ބޭފުޅުން ވެސް ވަރަށް ބޮޑަށް އެބަ ރެއިސް ކުރައްވާ ޑައިބެޓިކް އިޝޫޒް. އެކަމަކު ކެންސަރ އަށް ވޯރކު ކުރައްވާ ބަޔަކު ނޫޅޭ. އެކަމަކު އަޅުގަނޑުމެން ކެއަރ ސޮސައިޓީ އަށް އެބަ އާދޭ އެތައް ބަޔަކު ކެންސަރ ޕޭޝެންޓުންނަށް ލާރި ނުދެވިގެން. މީގެތެރޭގައި އެބައުޅޭ ޑީސެބިލިޓީ ހުންނަ ކުދިންގެ ޕޭރެންޓުން ވެސް. އެކަމަކު އަޅުގަނޑުމެންނަކަށް ނޯވޭ ފައިސާގެ އެހީ އެއް އެގޮތަށް ފޯރުކޮށްދެވޭކަށް ދެއްތޯ. އަޅުގަނޑަށް ހީވަނީ ތަންކޮޅެއް ބްރޯޑުކޮށް އޭތި ވިސްނާލައިފިއްޔާ ތި ބޭފުޅުންނަށް ވެސް އެގިލައްވާނެ ކަށްނޭނގެ ކީއްވެގެންކަން އަޅުގަނޑުމެން އެ އިޝޫ މި ނަގަނީ. އެހެނެއްނޫން. ރީހެބިލިޓޭޝަން އެކްސްޕެކްޓަކުން ބަލާއިރު ތެލެސީމިއާ ކުދިންނަށް ވެސް އިތުރު ރީހެބިލިޓޭޝަން ސަރވިސަސް ބޭނުންވާ ކަމަށް ވަންޏާ އެ ބައިތައް ހިމެނުމަކީ މައްސަލަ އެއް ނޫން. ޚާއްޞަކޮށް ބައެއް މެންބަރުން އެ ވިދާޅުވިހެން  ޚާއްޞައެހީ އަށް ބޭނުންވާ މީހުންގެ ބިލެއް ކަމުގައި އިންނަ ކަމަށް ވަންޏާ އެ ހުރިހާ ކެޓަގަރީޒް އެއް މީގައި އަންނަންވާނެ. ހަމައެކަނި ތެލެސީމިއާ ކުދިންނެއް ނޫން. އަދި ޚާއްޞަކޮށް އެޑިޔުކޭޝަންގެ ބަޔަށް ބަލާއިރު ނުކުޅެދުންތެރިކަން ހުންނަ ކުދިންނަށް އެ ލިބެންޖެހޭ ޚާއްޞަ އެޑިޔުކޭޝަން. ނޫނިއްޔާ ކްރޮނިކަލް އިލްނެސަސް ގޯތުރޫ ކުރާ ކުދިންނަށް އެލިބެންޖެހޭ ޚާއްޞަ އިނާޔަތްތައް. މިސާލަކަށް ބައްޔެއްގެ ސަބަބުން 16 އަހަރު ވާއިރު ސްކޫލް ނުނިމި ހުރެދާނެ ކުއްޖަކު. އެހެންވެއްޖިއްޔާ އޭނާ ސްކޫލްގައި ހުރެވޭ ހެއްޔޭ 18 އަހަރު ވަންދެން. އޭނަ ބައްޔަކާ ހެދިއޭ ސްކޫލަށް ނުދެވެނީ.އެހެންވީމަ އެ ކަހަލަ ކޮންސިޑަރޭޝަންސް ކޮންތަނަކުން ކޮން ބިލަކުންތޯއޭ ކަންތައްތައް ހިމާޔަތްކޮށްދޭނީ އެ ކުދިންނަށް. އެހެންވީމާ، އަޅުގަނޑު ވަރަށް ބޮޑަށް އެބައި ފާހަގަކޮށްލަން ބޭނުން. ދެން އަނެއް ކަމަކީ އަޅުގަނޑުމެން ހަމަ މީގައި މި ރޭސްކޮށްފައި ހުރި ކަންތައްތައް ހަމަ އަޅުގަނޑަށް ވެސް އިނގޭ ތި ބޭފުޅުންނަށް ހަމަ އަޅުގަނޑުމެން ލިޔެފައި ހުރި އަކުރުން އަކުރަކަށެއް ބިލަކު ނުލިޔެވޭނެ ދެއްތޯ. އަނެއްކާ އެ ގޮތަކަށެއް ހުރިހާ ބޭފުޅުންނެއް އެއްބަސް ވެސް ނުވާނެ. އެހެންނަމަވެސް މީގައި ފާހަގަކޮށްފައި މިހިރީ ވަރަށް ބްރޯޑް ކެޓަގަރީސް ތަކެއް. މިސާލަކަށް ހެލްތު. ތި ބޭފުޅުން ހެލްތުގެ ބައި ބައްލަވާލައްވައިފިއްޔާ އެނގިލައްވާނެ ބިލުގައި ނެތް ހެލްތުގެ ބައި އެއްވެސް ވަރަކަށް ހިމަނުއްވާފަ އެއް. އެ ވަރަށް މުހިއްމު ބަޔެއް. ހެލްތު ކޮންމެ މީހަކަށް ވެސް ލިބިދޭންޖެހޭ ޙައްޤެއް. އެހެންވެއްޖިއްޔާ ނުކުޅެދުންތެރިކަން ހުންނަ ކުދިންގެ ވާހަކަ ދައްކާ ކަމަށް ވިޔަސް ނޫނީ ތެލެސީމިއާ ކުދިން ވިޔަސް ނޫނީ އެހެން ވަނަރަބަލް ގުރޫޕެއްގެ ވާހަކަ ދައްކާ ކަމުގައި ވިޔަސް ހެލްތުގެ ބައި އަންނަންޖެހޭނެ. ދެން ޚާއްޞަކޮށް އަޅުގަނޑުމެން މި ފައިޓުކުރަނީ މި ބިލަކީ ސްޕެޝަން ނީޑްސް އަށްވުރެ ބޮޑަށް ޑީސެބިލިޓީ އެ ދާއިރާ އަށް ފޯކަސް ބިލަކަށް ވާން. އެހެން ވެއްޖެ ކަމަށް ވަންޏާ އޭގެވެސް އެބަ އާދޭ ރީހެބިލިޓޭޝަން އެކްސްޕެކްޓް. ރީހެބިލިޓޭޝަންއަކީ ހެލްތުގެ ދާއިރާގެ ތެރެއިން އެކަނި އަދި ފޯރުނުކޮށްދެވިދާނެ ކަމެއް. އެހެންވެއްޖިއްޔާ އެކަންތައް ހިމާޔަތްކޮށްދޭނީ ކިހިނެއްހެއްޔޭ. މިސާލަކަށް ބައްޔެއްގެ ސަބަބުން ނޫނަސް ނުކުޅެދުންތެރިކަމުގެ ސަބަބުން އެބަ ދިމާވޭ ސޯޝަލް ބެރިއަރސް. ކިޔެވުމުގެ ޑިފިކަލްޓީސް އެބަ ދިމާވޭ. އެހެންވީމާ، އެކަންތައް އަންނަންެޖެހޭނެ ނޫންހެއްޔޭ އެޑިޔުކޭޝަންގެ ސެކްޓަރގެ ދަށުން. ހެލްތު ސެކްޓަރގެ ދަށުން އެކަހަލަ ކަންތައްތަކެއް ހުންނަންޖެހޭނެ ނޫން ހެއްޔޭ. މީގައި އެބަހުރި ދެން ޢާފިޔާ ކުރިން ފާހަގަކުރެއްވި ފަދައިން މީގައި ހުރި ކަންތައްތަކަކީ އަޅުގަނޑުމެންނަށް ވަގުތުން ވަގުތަށް އިމްޕްލިމެންޓު ކުރެވޭނެ ކަންތައްތަކެއް ނޫން. އަޅުގަނޑުމެންގެ މިހާރު ސިސްޓަމް އޮތް ގޮތުން. އެހެންނަމަވެސް އެބަހުއްޓޭ ވަރަށް ގިނަ ކަންތައްތަކެއް މި ބިލު ފާސްވެއްޖިއްޔާމު މި ބިލުން ހިމާޔަތްކޮށްދޭނެ އަދި ކުރެވިދާނެ ވަރަށް ގިނަ ކަންތައްތައް. ވަރަށް ސިމްޕަލް ކަންތައްތައް ވެސް. އެހެންވީމާ، އެ ގޮތަށޭ އަޅުގަނޑުމެން މި ފައިޓު ކުރަނީ. މި އޭރިޔާތަކަށް ރަނގަޅަށް ވިސްނަވާލައްވާފައި ހަމަ ތި ބޭފުޅުން ވިސްނާލައްވާށޭ ހެލްތުގެ ބައި. މީގައި އެބައޮތްތޯއޭ ކުދިންގެ ހެލްތުގެ އެ ބަޔަށް ރަނގަޅަށް ވިސްނިފައި. މީގެން އެ ކުދިންގެ ޞިއްޙަތުގެ ކަންތައްތައް ރަނގަޅަށް ހިމާޔަތްކޮށްދޭނެހޭ. ރަށެއްގައި ހުންނަ ކުއްޖެއް ޞިއްޙީ ޚިދުމަތް ބޭނުން ވެއްޖިއްޔާ ކިހިނެއްތޯއޭ ހަދާނީ. ދެން 2000 ރުފިޔާގެ ވާހަކަ ދައްކަވާއިރުގައި ވެސް ވަރަށް ރަނގަޅު ހަމަ ހުރިހާ ބެލެނިވެރިންނަކީ ވެސް ހަމަ ލާރި ބޭނުންފުޅު ވާ މީހުން ދެއްތޯ. ހަމަ އެއީ ވަރަށް މުހިއްމު ކަމެއް. ކޮންމެވެސް ކަހަލަ ފައިސާގެ އެހީތެރިކަމެއް ދިނުން. އެހެންނަމަވެސް ވެން ދޭ ގެޓް ދަ މަނީ. ލާރި ލިބުނީމަ ދެން ކިހިނެއްތޯއޭ ހަދާނީ. ކޮންތާކަށްތޯއޭ ފިޒިއޮތެރަޕީ ހޯދަންދާނީ. ކޮންތާކަށްތޯއޭ ހެލްތު ސަރވިސް ހޯދަންދާނީ. އެ ކަންތައްތައް ބިލުގައި ނެތިއްޔާ ކިހިނެއްތޯއޭ އެ ކަންތައްތައް އަޅުގަނޑުމެން ހޯދަދޭނީ. އަނެއްކާ ޒިންމާ އެއް ނުނިމޭނެ ދެއްތޯ ލާރި ހަމަ ދިނުމަކުންނެއް. އެހެންވީމާ، އެ ކަހަލަ  ބެރިއަރސްތަކަކާ އެއްޗިއްސަށް ބަލާއިރު ޑިސްއެބިލިޓީޒް ހުންނަ ކުދިންނަކީ ރާއްޖޭގައި ހަމަ އަދިވެސް އެންމެ ވަލްނަރަބަލް މީހުން އިނގޭތޯ. މިސާލަކަށް އެބިއުސް ކޭސްތަކަކަށް ބަލައިލި ކަމުގައި ވިޔަސް ވެސް އަޅުގަނޑުމެންނަށް ހަމަ އެބަހުރި ދިމާވެފަ ވެސް. އަޅުގަނޑުމެންނަށް ވެސް ފުރަތަމަ އެކުދިންގެ ރައިޓްސް ހިމާޔަތް ނުކޮށްދެވޭ. އެއީ އެ ކުދިންނަކަށް ނުބުނެވޭނެ ދެއްތޯ މީހަކު ކަމެއްކޮށްފިއްޔަކާމު. ނުބުނަންޏަކާ ޤާނޫނީ ގޮތުން ބަލައެއް ނުގަންނާނެ. ބުނަންޖެހޭނެ. ނުބުނެވޭ ކުދިން ވެސް އުޅޭނެ. އެހެންވީމާ، އެކަހަލަ ވަރަށް ގިނަ ކަންތައްތަކަކީ ވެސް ހަމަ އަސްލު ވަރަށް ވަލްނަރަބަލް ގުރޫޕްތަކޭ މީ. އެހެންވީމާ، އަޅުގަނޑުމެންގެ ސަޖެސްޝަނަކީ ހަމަ ޑިސްއެބިލިޓީޒް އެ ދާއިރާ އަށް ޚާއްޞަ ސްޕެސިފިކް ބިލަކަށް ވުމޭ. އެހެންނަމަވެސް އަޅުގަނޑު ހަމަ ޤަބޫލުކުރަމޭ ރާއްޖޭގައި އެބަތިބިކަން އެހެން ވަނަރަބަލް ކެޓަގަރީޒަސް. މިސާލަކަށް ހަމަ މިހާރު އަޅުގަނޑުމެން ވާހަކަ ދައްކަނީ މިޗައިލްޑު ރެފިކިންގ އާއި މިކަހަލަ ކަންތައްތަކަށް ވެސް ދެއްތޯ. މިކަހަލަ ކަންތައްތައް ވެސް އިމްޕޯޓެންޓް ނޫނީކީ ނޫނޭ އިނގޭތޯ. އެހެންނަމަވެސް އަޅުގަނޑުމެން ފައިޓުކުރާނީ މިއަދު މި ތާގައި ތިބެގެން ހަމަ ނުކުޅެދުން ތެރިކަން ހުންނަ ކުދިންގެ ޙައްޤުގައި ދެއްތޯ. އެއީ އަޅުގަނޑުމެންގެ ޒިންމާ. އެހެންވީމާ، އަޅުގަނޑުމެން މިސާލަކަށް މީޑިޔާ މެދުވެރިކޮށް ވިޔަސް ނޫނީ މިކަހަލަ ފޯރަމެއްގައި މި ދައްކާ ވާހަކައަކީ އެއްވެސް ވަރަކަށް ތި ބޭފުޅުންގެ މަސައްކަތަކަށް އަޅުގަނޑުމެން ފާޑު ކިޔަނީކީ ނޫން. އެހެންނަމަވެސް އަޅުގަނޑުމެންގެ ޒިންމާ އަޅުގަނޑުމެން އަދާކުރުމުގެ ގޮތުން ދައްކާ ވާހަކަ. އެހެންވީމާ، ހަމަ ވަރަށް އަޅުގަނޑު ހަމަ ޢާފިޔާ އެ ވިދާޅުވިހެން ވަރަށް އާދޭހާ އެކީ ދަންނަވަން ތިޔަ ބޭފުޅުން އަޅުގަނޑުމެންނާ އަދި އެހެން މި ދާއިރާގައި މަސައްކަތް ކުރައްވާ ބޭފުޅުން ފޮނުވާފައި ހުރި ހަމަ ކޮމެންޓްސްތައް ރަނގަޅަށް ބައްލަވާލައްވާފައި ތި ބޭފުޅުންގެ ވެސް ފިކުރާއި ވިސްނުން ބޭނުން ކުރައްވައިގެން މި ބިލު އެންމެ ރަނގަޅު ގޮތަކަށް ހަމަ ތަންފީޒުވެގެން ދިޔުން. ޝުކުރިއްޔާ. 

ރިޔާސަތުން ވާހަކަދެއްކެވުން:

ކެއަރ ސޮސައިޓީގެ ފަރާތުން ދެންމެ އެ ވާހަކަފުޅު ދެއްކެވި އައިޝަތު ޠޫބާ އަށް ވަރަށް ބޮޑަށް ޝުކުރު ދަންނަވަން. ދެން މިހާރު ރިޔާޟު ރަޝީދު.

ވިލުފުށީ ދާއިރާގެ މެންބަރު ރިޔާޟު ރަޝީދު ވާހަކަދެއްކެވުން:

އަޅުގަނޑަކީ ތިޔަ ބޭފުޅުންނަށް ކޮންމެވެސް ވަރަކަށް އެނގިވަޑައިގަންނަވާނެ ކަންނޭނގެ. ސަރުކާރުން ހުށަހެޅި ބިލަކާ އަދި އަޅުގަނޑު ހުށަހެޅި ބިލަކާ އެއްކޮށްލައިގެން ތައްޔާރު ކޮށްފައި އޮތް ބިލެއް މިއީ. ދެން މި ޙައްޤު ލިބިގެންވޭ އެސޯސިއޭޝަންސްތަކަށް ވެސް އެބައޮތް އެ ބޭފުޅުން ބޭނުންވާ ބިލެއް މަޖިލީހަށް މެންބަރަކު މެދުވެރިކޮށްގެން ފޮނުވަން. އެ ފުރުޞަތު އެބައޮތް ހަމަ ތިޔަ ބޭފުޅުންނަށް ވެސް. ދެން މީގައި އަޅުގަނޑަށް ތިޔަ ބޭފުޅުން ދެއްކި ވާހަކައިން ކޮންމެވެސް ވަރަކަށް މިއަށް ތި ބޭފުޅުން ފާޑެއް ކިޔައިގެން އަޅުގަނޑުމެން ހިތުގައި ޖެހިގެން އުޅުނު ކަން ކަހަލަ ވިސްނުމެއް އެ ގޮތަށް ތިޔަ ބޭފުޅުންނަށް ފީލްވާ ކަހަލަ ބަސްކޮޅެއް ވެސް އަޅުގަނޑަށް އަޑު އިވުނު. މިހެން ވާން ޖެހުނު ސަބަބަކީ އަޅުގަނޑު މީޑިޔާގައި ދެންނެވިން އެއްވެސް ބޭފުޅަކު ޤަބޫލުކޮށްގެނެއް ނުވާނެ އެ ބޭފުޅުން ބޭނުންވާ ގޮތަށް ރައްޔިތުން މަޖިލީހުން އެއްވެސް ކަމެއް ވެދާނެ ކަމަކަށް. ޚުދު އަޅުގަނޑު ބިލު ލާއިރު އަޅުގަނޑަށް ވެސް ނޭނގެ ދެން ކޮމެޓީގެ މަރުޙަލާގައި ނިމިގެން ދާނެ ގޮތެއް. އެކަމަކު ތިވިދާޅު ވާ އެއްޗެއް އަޅުގަނޑުމެންނަށް ނޭގެނީކީ އެއް ނޫން. އަދި ޤާނޫނުއަސާސީގެ ވަކި މާއްދާއެއްގެ ދަށުން ބިލު ފޮނުވީމާ، ޤާނޫނުއަސާސީގައި އެބަ ބުނޭ ޚާއްޞަ އެހީ އަށް ބޭނުންވާ މީހުންގެ ވާހަކަ ވަކި މާއްދާއެއްގައި ވަރަށް ސްޕެސިފިކްކޮށް އެބަ ބުނޭ ޚާއްޞަ އެހީއަށް ބޭނުންވާ މީހުން.  އެއީ ދެން ނަން ރީތި ކުރަންވެގެން ކަމެއް ދެން އަޅުގަނޑަކަށެއް ނޭނގޭ. އަޅުގަނޑު އޭރު ރައްޔިތުންގެ ޚާއްޞަ މަޖިލީހުގައި މަސައްކަތް ކުރިން ޤާނޫނު ހަދަމުން ދިޔައިރުގައި. އެ މަސައްކަތް ކުރެއްވީ އިބްރާހީމް އިސްމާޢީލް. ދެން އޭރުގައި ތަފާތު ގޮތް ގޮތަކަށް ހުށަހެޅުނީމަ މި ހުށަހެޅުމާ އެއްގޮތަށް މި ފާސްވެގެން މީގެ ފަހުން ނުކުޅެދޭ މީހުންނަށް ބޭނުންކުރާނެ ނަމަކީ ޚާއްޞަ އެހީއަށް ބޭނުންވާ މި ޢިބާރާތް ކަމުގައި އޮތީ އަޅުގަނޑުމެންނަށް ފާސް ކުރެވި ޤާނޫނުއަސާސީގައި ލިޔެވިފައި. ދެން ތި ބޭފުޅުން ތިކަން ބޮޑުވުން ކުރިން އޮތްކަން އަޅުގަނޑުމެންނަށް އެނގޭތީ އަޅުގަނޑުމެން މާނަ ކުރުމުގެ ތެރޭގައި ޚާއްޞަ އެހީ އަށް ބޭނުންވާ ބަޔަކީ ކޮންބައެއްކަން އެގެން އޮންނާނެ ލިޔެފައި. ދެން އެހެންނަމަވެސް އެ ރައްދުވާ ބަޔަކު އެ ކަމާ ދޭތެރޭގައި ހިތްހަމަ ނުޖެހިގެން މި އުޅެނީ. ދެން އެހެންވީމާ، އަޅުގަނޑުމެން މި ކޮމެޓީން އޭތި ބަދަލު ކުރާނީތޯ ނޫނީ މި ކޮމެޓީން ބަދަލު ނުކޮށްފިއްޔާމުން މުޅި ފުލޯއިން އޭތި ބަދަލު ކުރާނީތޯ ނޫންތޯ މިއީ ސުވާލަކީ. ދެން އަޅުގަނޑުމެންގެ އަޅުގަނޑުމެން ޤަބޫލުކުރަންޖެހޭ ކަންތައްތަކެއް ވެސް މީގެތެރޭގައި އެބަހުރި.  ދެން މިސާލަކަށް އަޅުގަނޑުމެން އިންޓަރނޭޝަނަލް ބައެއް މުޢާހަދާތަކުގައި އަޅުގަނޑުމެން މި ތިބީ ސޮއިކޮށްގެން. ދެން އެ ސޮއިކޮށްފައި އޮވެއްޖިއްޔާ އެ މުޢާހަދާ އޮތްގޮތަށް އަޅުގަނޑުމެން ޤާނޫނުތައް ބައްޓަން ކުރަން އަޅުގަނޑުމެން ވެސް މަސައްކަތް ކުރަން ޖެހޭނެ. ދެން އެހެންނަމަވެސް އަޅުގަނޑުމެން ދެން ބަލަން ޖެހޭ މުޢާހަދާ އަޅުގަނޑުމެންގެ ހެދިފައި ހުރި ޤާނޫނުތަކާއި އަޅުގަނޑުމެންގެ ދީނާއި މި ކަންތައްތަކާ އެއްވެސް ކަހަލަ ތަޢާރުޟުވުމެއް އެބަ އުޅޭތޯ އެ ގޮތަށް އެކަން ކުރީމަ؟ މިއީ އަސްލު މި ދިމާވެގެން މިއުޅޭ މައްސަލަ އަކީ. އެހެންވީމާ، އަޅުގަނޑަށް ހީވަނީ އަޅުގަނޑުމެންނެއް ނެތިން ހަމަ ޔަޤީނުން ވެސް އަޅުގަނޑަށް އަޅުގަނޑު ހަދާ އެއްޗެއް ވެސް ނޫން މިއީ. އަޅުގަނޑުމެން ވެސް މި މުޖުތަމަޢުގައި މިކަހަލަ ހާލެއްގައި ތިބި ބަޔަކަށް ރަނގަޅު ގޮތެއް ހޯދައި ދިނުމަށްޓަކައި މިކަން ކުރަން. މިކަން ކުރަން ޖެހުނު މައިގަނޑު ސަބަބަކީ ވެސް އެ މީހުންނަށް ޚާއްޞަ ރައްކާތެރި ކަމެއް ލިބެންޖެހޭނެ ކަމަށް ހަމަ ސީދާ އަޅުގަނޑަށް ޤަބޫލު ކުރެވޭތީވެ އަޅުގަނޑު މިކަން ކުރީ. ނޫންނަމަ ޤައުމީ ޕާޓީން އެކަން ކުރީ. ޤައުމީ ޕާޓީގެ ލީޑަރ ޑޮކްޓަރ ޙަސަނަށް ފެނިވަޑައިގެންނެވީ އެ ބޭފުޅުންނަށް އެބަ ޖެހޭކަން މި ޙައްޤުތަކެއް ލިބޭނެ ގޮތަށް. އެހެންވީމާ، މިއީ މިކަން އައިސްފައި އޮތް ގޮތަކީ. އެހެންވީމާ، އަޅުގަނޑު ވަރަށް އުފާވީސް އަދި އުފާވާނެ ކުރިއަށް އޮތްތާނގައި ވެސް ކެއަރ ސޮސައިޓީން ބޭނުންވާ ގޮތަށް މި ބިލު އަދި ފާސް ނުކުރެވުުނަސް މިއާ ގުޅުން ހުރި އެހެން ދާއިރާގެ ބިލެއް ވެސް ޑްރާފްޓު ކޮށްގެން މަޖިލީހަށް މެންބަރަކު މެދުވެރިކޮށްގެން ފޮނުވަން. އޭރުން އެ ބޭފުޅުން ހިތްހަމަޖެހޭ ގޮތަށް ބޮޑު ބައެއް އޮތުމަކީ އެކަށީގެންވާ ކަމެއް. އެހެންނަމަވެސް މި ދެންނެވީ ޖުމްލަ ގޮތެއްގައި އަޅުގަނޑުމެންނަށް ވެސް ޔަޤީންކަމެއް ނޯވެ މި ބިލެއް މި ތަނުން ނިންމާފައި ފޮނުވީމާ މަޖިލީސް ފްލޯ އިން މިކަން ވެގެން ދާނެ ގޮތެއް. ޒުބައިރު ވެސް އެ ފާހަގަ ކުރި ގޮތުން، އަޅުގަނޑު ނިންމާލާނަން މިހާރު. ކެލާ ދާއިރާގެ ޢިއްޒަތްތެރި މެންބަރު ޢަބްދުﷲ މަޢުޞޫމްގެ ހުށަހެޅުން ހުށަހެޅުމާ ގުޅިގެން އަޅުގަނޑު ދެންނެވިން އޭތި ނަގާށޭ. ތީ އަޅުގަނޑުމެން މީގެން ލާފަ ނަގާފައި އޮތް އެއްޗެކޭ. އެ ބޭފުޅުން ބޭނުން ނުވާތީވެ. އެކަމަކު އެއެއް ނުނެގި. އެ އޮތް. އެއަށް ވޯޓަށް އެހި ފާސްވީ. އެ ހިސާބުން އެ އޮތީ މައްސަލަ ނުކުމެފައި. އެހެންވީމާ، އަޅުގަނޑުމެންނަކަށް އަދިވެސް ނޭނގެ ތިޔަ ބޭފުޅުން ތި ވިދާޅުވާ ގޮތަށް އަޅުގަނޑުމެންގެ މިއަށް ޑްރާފްޓެއް ހަދާއިގެން ގެންދިޔަސް މަޖިލީހުން މިކަން ވެގެން ދާނީ ކޮން ގޮތަކަށް ކަމެއް. އެހެންވީމާ، އެކަން ތިޔަ ބޭފުޅުންގެ ވިސްނުމުގައި ފިކުރުގައި ބެހެއްޓެވުން އަޅުގަނޑު އެދެން. އަދި އަޅުގަނޑުމެންނަށް މި ވާހަކަތައް ކިޔައި ދިނީމަ ވެސް އެންމެފަހުން އިޖުތިމާޢީ ކޮމެޓީން ކަން ކުރީ މި ގޮތަށޭ. އެހެން ވިދާޅު ނުވާށޭ. އަޅުގަނޑުމެންނެއް ނޫނޭ މިކަން ކުރާނީކީ. މަޖިލީސްގެ މެޖޯރިޓީ އޮންނަ ގޮތަކުން ގިނަ ފަހަރަށް މަޖިލީހުގައި ކަންތައް ގިނަފަހަރަށް ވެގެންދަނީ. އެހެންވީމާ، ޖުމްލަ ގޮތެއްގައި އަޅުގަނޑު މި ދެންނެވީ އަޅުގަނޑުމެންނަށް މި ބިލުތައް އައި ގޮތާއި އަދި މި ބިލާ މެދު އަޅުގަނޑުމެން ވިސްނުން ބެހެއްޓި ގޮތް. އެހެންވީމާ، އަޅުގަނޑުމެން ޙަޤީޤަތުގައި ވެސް ޚާއްޞަ އެހީއަށް ބޭނުންވާ މީހުން ނޫނީ ނުކުޅެދުންތެރިކަން ހުރި މީހުންނާ ދޭތެރޭގައި އަޅުގަނޑުމެންގެ ހިތުގައި ހަމްދަރުދީ އާއި އޯގާވެރިކަމާ މިކަންތައްތައް އޮތީތީވެ މިކަން ކުރީ ވެސް. މި ބިލެއް ހުށަހެޅީ ވެސް. 

ހެންވޭރު ދެކުނު ދާއިރާގެ މެންބަރު ޙާމިދު ޢަބްދުލްޣަފޫރު ވާހަކަދެއްކެވުން:

އާދެ، ޝުކުރިއްޔާ. އަޅުގަނޑު 2 ކަމެއް ފާހަގަކޮށްލަނީ. އެއް ކަމަކަށް މި ބިލުގެ ނަމުން ޚާއްޞަ އެހީ އާ ނުކުޅެދުންތެރިކަމާ، މިވާހަކަ…. އަނެއް ކަމަކަށް ތެލެސީމިޔާ ކުދިން މީގެތެރޭގައި ހިމެނުމާ ނުހިމެނުމާ، މި ވާހަކަ. އެއީ ފުރަތަމަ ކަމަކަށް އަޅުގަނޑަށް ހިތަށް އަރަނީ ޚާއްޞަ އެހީއަށް ބޭނުންވުން އެއީ އެހެން ގޮތަކަށް ދަންނަވަނީ ނަމަ އަބްރެއްލާ ޓާރމަކަށް ވެދާނޭ. ވަރަށް ފުޅާކޮށް އިންނަ ޓާރމެއް. ދެން އޭގެތެރޭގައި ނުކުޅެދުންތެރިކަން އަދި ހަމަ ފީޗަރ ކުރެވި ދާނޭ.  ނުކުޅެދުންތެރިކަމުގެ އެކި މިންވަރުތައް ވެސް އެބަހުރޭ. ވައްތަރުތައް ވެސް އެބަހުރޭ. އަނެއްކާ އެ ވައްތަރުތަކާ ގުޅިގެން އެ ޙައްޤު ހޯދައި ދިނުމަށް ވެސް ކޮންޕްލިކޭޝަން ވެސް އަރާ ދެއްތޯ. އެހެންވީމާ، އަޅުގަނޑު ހިތަށް މި އަރަނީ ނުކުޅެދުންތެރިކަމުގެ އެ ބަސް ބޭނުން ކުުރުމުގައި މައްސަލަ އެއް އޮތް ކަމަކަށް އަޅުގަނޑު ނުދެކެމޭ. އެއީ އެއް ކަންތައް. ދެން 2 ވަނަ ކަމަކަށް މި ބިލުގެ ތެރޭގައި ނުކުޅެދޭ ބައެއްގެ ގޮތުގައި ތެލެސީމިޔާ ފީޗަރ ކުރާ ކުރުން. ދެން އެ އެސޯސިއޭޝަނުން އެ ކަމަށް އިޢުތިރާޟު ކުރަމުން ދާއިރު އަޅުގަނޑުމެންނަށް ހޯދިދާނެ ބާވައޭ މި ނެޓުގެ ތެރޭގައި އެހީތެރި ވެދެވޭނެ، މިހާރު މިސާލަކަށް ސަރުކާރުން ވެސް އެބައޮވޭ އެކަން ޕްރިވެންޓު ކުރުމަށާއި އަދި އެގްޒެކެޓިވް ގޮތަކަށް އެ ކަންކަން ކުރަމުން ގެންދަނީ އެހެންނޫންތޯ. ޤާނޫނަކު ކަވަރު ކުރަން މިހާރު މި ވާ ގޮތުން މިއުޅެނީ ކުޑަކޮށް އުދަނގޫވެގެެން. ކޮންތާކަށްތޯ މި ވައްދާނީ. އެއީ ވެގެން މި އުޅޭ ގޮތަކީ. އެހެންވީމާ، މި އިންސްޓަންސް ގައި އަޅުގަނޑުމެން މިހާރު ޑިސައިޑު ކުރަން މި ޖެހެނީ މި ބިލުގައި އިންނާނީ ނުކުޅެދުންތެރިކަމާ ބެހޭ ބިލުތޯ ނުވަތަ ޚާއްޞަ އެހީއަށް ބޭނުންވާ ފުޅާ އަބްރެއްލާ އެއްގެ ދަށުގައި ނުކުޅެދުންތެރި ކަމުގެ ޗެޕްޓަރެއް އިންނަ ގޮތަށް އިންނަންވީތޯ؟ މި ކަހަލަ ގޮތަކަށްތޯ؟ އަނެއްކާ އޭގެތެރެއިން އަޅުގަނޑުމެންނަށް އަދިވެސް މި ފުޅާ ކޮށްލައިގެން މިސާލަކަށް ލިޔެވިދާނެ ހެން ހީވަނީ ތެލެސީމިޔާގެ ކޭސް ތަކުގައި ކޮންސިޑަރ ކުރާ ގޮތްތަކެއް ވެސް. އެ އަދި ކޮންމެހެން ނުކުޅެދުންތެރިންގެ އެ މައުޟޫޢުގެ ދަށަކުން ނޫނޭ. ޚާއްޞަ އެހީގެ މައުޟޫޢުގެ ދަށުން އެއީ ވެސް އެކަމަޑޭޓް ކުރެވިދާނެ ގޮތެއް ކަމަށް ވެދާނެހެން އަޅުގަނޑަށް ހީވަނީ. އެހެންވީމާ، އަޅުގަނޑަށް ހީވަނީ މިއަށް ސްޓަކްވެގެެން ނޫޅެމާ ހިނގާށޭ. އަޅުގަނޑުމެން އެންމެނަށް ވެސް އެނގެއޭ ނުކުޅެދުންތެރިކަން ވީމާ އެޑިފައިން ވާ ގޮތް. ޚާއްޞަ އެހީ އަންބްރެއްލާ ޓާރމަކަށް ބޭނުންކުރަމުން އެހެން ގެންދިޔައިއްޔާ މިއަށް ސޮލިއުޝަނެއް ފެންނާނެ ކަމަށް އަޅުގަނޑަށް ހީވާތީ ހުށަހަޅާލީ. 

ކެއަރ ސޮސައިޓީގެ އެގްޒެކެޓިވް ބޯޑުގެ ޗެއަރ ޕަރސަން ފާޠިމަތު ޢާފިޔާ ވާހަކަދެއްކެވުން:
އާދެ، ޝުކުރިއްޔާ. މީ އަޅުގަނޑު ހައްތަހާ ވެސް ދަންނަވާލަން ބޭނުންވަނީ ނުކުޅެދުންތެރިކަން ހުންނަ ކުދިންނާއި މީހުންގެ ބިލެއްގެ ގޮތުގައި މީތި އޮތީމާ ހަމަ އެއްކަލަ ޙައްޤުތަކުގެ ވާހަކަ. ދެންމެ ރިޔާޟު އެ މަޖިލީސް މެންބަރު އެ ވިދާޅުވިހެން ޙައްޤުތަކެއްގެ ވާހަކަ މި ދައްކަނީ. އޯގާތެރި ކަމާއި ލޯތްބާއި އަޅާލުން ހައްތަހާ ވެސް މި ދެކެވެނީ ނުކުޅެދުންތެރިކަން ހުންނަ މީހުންނާއި ކުދިންނާ ދޭތެރޭގައި. އެއީ އެއް ނޫން ހަމަ ޤާނޫނުއަސާސީގައި ވެސް ބަޔާންކުރޭ ހުރިހާ އެންމެންނަކީ އެއް ޙައްޤުތަކެއް ލިބިގެންވާ ބައެއް ކަމުގައި. އެހެންވީމާ، މި ނުކުޅެދުންތެރިކަން ހުންނަ ކުދިންނަށް މީ ޓާރމިނަލޮޖީގެ މައްސަލަ ޖެހުނީމާ އަޅުގަނޑުމެން ބައްދަލުކުރިން ދިވެހިބަހާއި ތާރީޚަށް ޚިދުމަތް ކުރާ މަރުކަޒުގެ ބޭފުޅުންނާ ވެސް އޭރުގައި. އެ ބޭފުޅުން ވެސް ވިދާޅުވި ޚާއްޞަ އެހީއަށް ބޭނުންވާ މީހުން އެ ވާރޑް އަސްލުގައި ޑިފައިނެއް ނުކޮށްދެއޭ ނުކުޅެދުންތެރިކަން ހުންނަ ކުދިންނެއް. އެހެންވީމާ، މިފަދަ ދެން ޤާނޫނުއަސާސީގައި ކޮންމެ ގޮތެއް ވިޔަސް އޮންނަނީ އެ ގޮތަށް… މިހާރު ހިމެނިފައި. އެހެންނަމަވެސް މި ކަމުގެ ސަބަބުން ނުކުޅެދުންތެރިކަން ހުންނަ ކުދިން ހައްތަހާ އިތުރަށް ނުކުޅެދުންތެރިކަން ބޮޑު ކުރުން ވެސް އޮވޭ. ތަންކޮޅެއް ޓެކްނިކަލް ޓާރމަކަށް ދާތީވެ އަޅުގަނޑަށް އުނދަގޫވެގެން މި އުޅެނީ ބަޔާންކޮށްދޭން. ނުކުޅެދުންތެރިކަން ވާ ކަމަށް މަގުފަހިކޮށްދޭ ދެ ގޮތަކުން. އެއީ އުފެދުމުގައި މީހުންނަ ނުކުޅެދުންތެރިކަން އެބަހުރި ދެއްތޯ. މިސާލަކަށް އަޅުގަނޑު ކުރިން ދެންނެވިހެން އަޅުގަނޑު ކޮއްކޮއަކީ ވެސް ނުކުޅެދުންތެރިކަން ހުންނަ މީހެކޭ. އަންހެނެއް. ދެން އޭނަ މިހާރު ޙަޤީޤަތުގައި އަޅުގަނޑުމެންގެ މުޖުތަމަޢުން އެކަހެރި ކޮށްފައި ދެން އޭނަ އަށް ކިޔެވިފަ އެއް ނެތް. ބޭރަށް ނުނިކުމެ 24 ގަޑިއިރު ގޭގައި ހުންނަނީ. އެހެންވީމާ، އަޅުގަނޑުމެން މިކަހަލަ ޤާނޫނުތަކުން ހިމާޔަތް ކޮށްދީފައި ނެތީމަ އޭނަ އެ ހުންނަނީ އަޅުގަނޑުމެން ސޯޝަލީ އޭނަ އެއްކިބާ ކޮށްފައި. އެހެންވީމާ، މިފަދަ  ބިލެއްގެ ސަބަބުން ޚާއްޞަ އެހީ އަށް ބޭނުންވާ މީ ދެންމެ ޢިއްޒަތްތެރި މެންބަރު ޣަފޫރު ވިދާޅުވިހެން މި ގޮތަށް މި ބިލު މާނަކޮށްގެން އައިސްފިއްޔާމު އަޅުގަނޑު މި ބުނާ ކަންތައްތައް އަތުވެދާނޭ. އަޅުގަނޑަކަށް ނޭނގޭ ސާފުކޮށް އަޅުގަނޑަށް މިހެން ކިޔާ ދެވުނުހެނެއް. އެހެންނަމަވެސް މުޖުތަމަޢުގެ ހުންނަ ކަންތައްތަކުން ނުކުޅެދުންތެރިކަން އިތުރުކުރުމަށް މަގުފަހިކޮށްދޭނޭ ޤާނޫނުތަކެއް ނެތިއްޔާމުން. ޝުކުރިއްޔާ. 

މައްޗަންގޮޅި ދެކުނު ދާއިރާގެ މެންބަރު މުޙައްމަދު ރަޝީދު ވާހަކަދެއްކެވުން:

އާދެ، ޝުކުރިއްޔާ. އަޅުގަނޑު މި ބިލަށް ކެއަރ ސޮސައިޓީގެ މެންބަރުންނަށް ބައްދަލުކޮށްލުމުން ހިތް ނުތަނަވަސް ސުވާލުތަކެއް އޮތީތީވެ އަޅުގަނޑު ކޮށްލަން ބޭނުންވަނީ ކެއަރ ސޮސައިޓީގެ ފަރާތުން ކިތައް ވައްތަރުގެ ޚާއްޞަ އެހީ އަށް ބޭނުންވާ މީހުންނާއި ނުކުޅެދުންތެރިކަން ފޯރުކޮށްދޭ ވައްތަރު. އެއީ މީތި ފުޅާވަމުން ފުޅާވަމުން މި ދަނީ. ހަމަ އެއްކަލަ އަޅުގަނޑުމެން މިި ބުނާހެން މުޅިއަކުން އަދި ނިމުމަކަށް ވެސް ނުދާނެ. ކެއަރ ސޮސައިޓީގެ ފަރާތުން ކިތައް ވައްތަރުގެ މި ދެންނެވީ 2 ކެޓަގަރީ ހިމެނިފައިވޭތޯ. ނުކުޅެދުންތެރިކަމޭ މި ދަންނަވާ ބައިގައި ވެސް
އަދި ޚާއްޞަ އެހީ އަށް ބޭނުންވާ. މި 2 ބައި ވެސް ހިމެނިގެން ކިތައް ވައްތަރުގެ މީހުން ތިޔަ ބޭފުޅުން ބައްލަވަމުން ގެންދަވާތޯ. އެއީ އަޅުގަނޑުމެން ކެއަރ ސޮސައިޓީ އާ އަލަށް ދިމާވީތީވެ އެ އަޅުގަނޑުގެ ހިތު ތެރޭގައި ސުވާލު އުފެދޭ ކަންތަކަކީ. ޝުކުރިއްޔާ. 

ކެއަރ ސޮސައިޓީގެ ޑެޕިއުޓީ ޑިރެކްޓަރ ޢާއިޝަތު ޠޫބާ ވާހަކަދެއްކެވުން:
އަޅުގަނޑުމެންގެ މިހާރު ރެޖިސްޓަރޑް މެންބަރުންނަށް ބަލާއިރު އެކި ކަހަލަ ނުކުޅެދުންތެރިކަން ހުންނަ މީހުން މިހާރު 512 މީހުންނާއި ކުދިން ތިބޭނެ ރެޖިސްޓަރ ކޮށްފައި އިނގޭތޯ. ދެން އަހަރަކު އަޅުގަނޑުމެންނަށް ސީދާ ގޮތެއްގައި ޚިދުމަތް ދެވޭ 40 ނޫނީ 50 ވަރަކަށް ކުދިންނަށް. އެއީ އަޅުގަނޑުމެންގެ ސެންޓަރ އިން ސީދާ ގޮތެއްގައި ޚިދުމަތް ލިބޭ ކުދިން. ދެން އޭގެއިތުރުން ނުސީދާ ގޮތެއްގައި ހަމަ ކޮންމެ އަހަރަކު އަޅުގަނޑުމެންނަށް ގާތްގަނޑަކަށް 20 ކުދިން އިތުރު ވަނީ ގާތްގަނޑަކަށް. އެއީ ކޮންމެ ކުއްޖަކަށް ވެސް ނުސީދާ ގޮތުން ވެސް އެހީތެރިކަން ފޯރުކޮށްދީފައި ހުންނާނެ. ދެން ޚާއްޞަ އެހީއަށް ބޭނުންވާ ކުދިން ނޫނީ ނުކުޅެދުންތެރިކަން ހުންނަ ކުދިންނަށް ބަލާއިރު އަޅުގަނޑުމެންނަށް ހަމަ ކެޓަގަރައިޒް މި ކުރަނީ ހަމަ އެކިކަހަލަ ޑިސްއެބިލިޓީސް އާއި ޑައިގްނޯޒް ކޮށްފައި ތިބި ކުދިން އިނގޭތޯ. އެ ގޮތަށް މަސައްކަތް ކުރާ އިރު އަޅުގަނޑުމެންނަށް ސީދާ ގޮތެއެްގައި މި ދަންނަވަނީ ހަމަ ކުދިންނަށް ޑައިރެކްޓްލީ ޚިދުމަތް ފޯރުކޮށްދިނުން. އެއީ މިސާލަކަށް ފިޒިއޮތަރަޕީ ނޫނިއްޔާ އެޑިޔުކޭޝަން ނޫނިއްޔާ ހަމަ އެ ކަހަލަ ކޮންމެވެސް ކަހަލަ ޚިދުމަތެއް ދިނުން. އަދި އޭގެ އިތުރުން ވެސް އަޅުގަނޑުމެން މަސައްކަތް ކުރަން ތަންކޮޅެއް އިންކްލޫސިވް ގޮތަކަށް މިސާލަކަށް ސޯޝަލް ކަންތައްތަކުގައި ކުދިންނާ އެކު އެބަ މަސައްކަތް ކުރަން. ފެމިލީޒް އާ އެކު އަޅުގަނޑުމެން މަސައްކަތް ކުރަން. އެހެން ބަލާއިރު އަޅުގަނޑުމެންނަށް ކުއްޖެއްގެ ވެލްބީން އަށް ބަލާއިރު ކުއްޖަކަށް ވަރަށް ގިނަ އޭރިޔާތަކަކުން މަސައްކަތް ކުރަން ޖެހޭ. އަދި އެ ކަމުގެ ޤާބިލިއްޔަތުކަން ރާއްޖޭގައި ނުވެސް ނެތް އިނގޭތޯ. މިސާލަކަށް ބަލާނަމަ ހަމަ އެކި ކަހަލަ ސެންސަރީ މެންތެރެޕިޔުޓިކް ސަރވިސް ބޭނުންވާ ކުދިންނަކަށް އެއްވެސް ވަރަކަށް ނުދެވޭ. އެހެންނަމަވެސް ސީދާ ގޮތެއްގައި އަޅުގަނޑުމެން އެބަ މަސައްކަތް ކުރަން ހުންނަ ކުދިން ނޫނިއްޔާމުން ފިޒިއޮތޮރަޕީ ނީޑްވާ ކުދިންނާއި އެއްކޮށް. އެހެން ވާރކް ކުރާއިރު އަޅުގަނޑުމެން ބޮޑަށް މި ވާރކް ކުރަނީ ޑިވެލޮޕްމަންޓު އެކްސްޕެކްޓަށް. އެެހެންވީމާ، އެއީ އަޅުގަނޑުމެން ސީދާ ގޮތެއްގައި ނުސީދާ ގޮތެއްގައި ކުދިންނާ އެއްކޮށް މަސައްކަތް ކުރެވޭ ގޮތަކީ. ދެން އަޅުގަނޑުމެން ކުޑަ އެއްޗެއް ދަންނަވާލަން އިނގޭތޯ ކުރިން ދެކެވުނު ވާހަކައަށް ބަލައިގެން. ވާހަކަ ދެއްކީމަ އިނގޭތޯ. ވަރަށް ރަނގަޅު ވާހަކަ އެއް ހަމަ އަޅުގަނޑުމެން މިސާލަކަށް ސްޕެޝަން ނީޑްސްގެ ވަރަށް ގިނަ ކެޓަގަރީސްތަކެއް ރާއްޖޭގައި ވަރަށް ވައިނަރަބަލް ދެއްތޯ ހަމަ. ކުދިން ނޫނިއްޔާ ކުޑަ ކުދިން ވެސް ހަމަ އެ ގޮތަށް ބަލާއިރު. އެހެންނަމަވެސް އަޅުގަނޑު ހިތަށް އަރަނީ ޤާނޫނެއްގައި ވަރަށް ސްޕެސިފިކުކޮށް އައުމަށް އަޅުގަނޑުމެން އެހާ ބޮޑަށް ބާރު އަޅަން ބޭނުންވާ ސަބަބަކީ އިނގޭތޯ. ރާއްޖޭގައި އޮވޭ ކުޑަ ކުދިންނާ ބެހޭ ޤާނޫނެއް ދެއްތޯ. އެ ޤާނޫނުގައި ވަރަށް ބޮޑަށް ހަމަ ބާރު އަޅުއްވާފައި އޮންނަ ކަމެއް ކޮންމެ ކުއްޖަކީ ދިވެހި ރާއްޖޭގެ ކޮންމެ ކުއްޖަކީ ވެސް ސްކޫލަށް ދެވެން ނޫނީ ދިޔުމުގެ ފުރުޞަތު އޮންނަން ޖެހޭނެ ކުއްޖެކޭ. އެހެންނަމަވެސް ނުކުޅެދުންތެރިކަން ހުންނަ ކުދިންނަށް އެ ފުރުޞަތުތައް ލިބޭތޯއޭ މިހާރު ވެސް. އެކަމަކު އެއީ ވެސް ދިވެހިރާއްޖޭގައި ހަމަ ކޮންމެ ކުއްޖަކީ މި ބުނާ ކެޓަގަރީގެ ދަށުން އަންނާނޭ ނުކުޅެދުންތެރިކަން ހުންނަ ކުދިން ވެސް. އެހެންނަމަވެސް ޙައްޤު ޙިމާޔަތެެއް ނުކޮށްދެވެ އޭ. އެހެންވީމާ، އެ ޙައްޤު ޙިމާޔަތްކޮށްދޭން ބަލާއިރު ބިލެއް ފާސްވެގެން އަންނަ އިރު އެވަރަށް ސްޕެސިފިކުކޮށް އެކުދިންގެ ޙައްޤުގައޭ މި ބިލު މި އޮތީ ތައްޔާރު ކުރެވިފައި. އޭތީ ވަރަށް ބޮޑަށް ބާރު އަޅާނޭ މި މުއައްސަސާތަކަށް ދެއްތޯ. އެ އިންޕްލިމެންޓު ކުރާ އެއްޗިއްސްތަކަށް. ވަރަށް ބޮޑަށް ބާރު އަޅާނޭ ތިޔަ ބޭފުޅުން އެ ކުރައްވާ މަސައްކަތްތަކުގައި އެޖެންޑާ ކުރެވިގެން ނޫނީ އެ ބޭފުޅުން މެންޑޭޓުގައި ހިމަނައިގެން އެ މަސައްކަތްތައް ކުރަން. މިހާރު ނޯވެ ވަކި މެންޑޭޓްރީ އެޖެންސީ އެއް ވެސް. ޑިސިބިލިޓީ ދާއިރާގައި މަސައްކަތް ކުރާ. ނަމެއްގައި ވާރކް ކުރާ ބައިތަކެއް މި އޮންނަނީ. މިސާލަކަށް އެބަހުރި އިންކުލޫސިވް އެޑިޔުކޭޝަން ސެންޓަރސްތަކެއް ވެސް ހެދިފައި. އެހެންނަމަވެސް އެއްވެސް ވަރަކަށް އެތަނަކަށް ވެސް އެ ބޭނުންވާ ވަރެއްގެ ސަޕޯރޓެއް އެ ކުދިންނަކަށް ނުދެވޭ. އެކަމަކު ކުދިންނަށް އެކްސެސިބަލެއް ވެސް ނޫން. އެކަހަލަ ބައިވަރު އިޝޫސްތައް އެބަހުރި. އެބޭފުޅުންގެ މެންޑޭޓުތަކޭ. އެކަމަކު އެބައި އަސްލު ކުޑަކުދިންގެ ގޮތުގައި ނުކުޅެދުންތެރިކަން ހުންނަ ކުދިން އައި ކަމުގައި ވިޔަސް އެއީ ޕްރިއޯރިޓީ އޭރިޔާއަކަށް ނުވޭ. އެހެންނަމަވެސް ބިލެއް ފާސް ވެގެން އަންނަ އިރު މި ކުދިންނަށް މި ޙައްޤު ދޭންޖެހޭނޭ. އެ ގޮތަށް ހެދީމާ ވަރަށް ބޮޑަށް ހިމާޔަތް އެބަ ކޮށްދޭ އެ ކުދިންގެ ޙައްޤު. އެހެންވީމާ، ޙައްޤުގެ ވާހަކަ ދައްކާތީއޭ މި އުނދަގޫ ވަނީ. އަޅުގަނޑުމެންނަށް ހިލޭ ސާބަހަށް މަސައްކަތް ވެސް ކުރެވިދާނެ. ނޫނިއްޔާ އެ ކުދިންނަށް އަޅާލުމުގެ ގޮތުން ވެސް މަސައްކަތްތަކެއް ކޮށްދެވިދާނެ. އެކަމަކު އެކުދިންގެ ޙައްޤު އެބަ ޙިމާޔަތް ކޮށްދެވޭ ހެއްޔޭ. އެހެންވީމައޭ، އަސްލު އަޅުގަނޑުމެން ބޮޑަށް ބާރުއަޅަން ބޭނުން ވަނީ ނުކުޅެދުންތެރިކަން ހުންނަ ކުދިންގެ ޙައްޤުގައި މި ބިލު އޮންނަން. އެކަމަކު އެހެން ދާއިރާ އަޅުގަނޑުމެންނަކަށް އިންޕޯޓަންޓު ނޫނީކީ ނޫނޭ. އެހެންނަމަވެސް ދެން ތިޔަ ބޭފުޅުންނަށް ބޮޑަށް އެނގިލައްވާނީ ކިހިނެއްކަން އެކަން ގެންދަވަނީ. އިދާރީ އަބްރެއްލާއެއްގެ ތެރެއިން މި ހުރިހާ ކެޓެގަރީޒްތަކެއް ގެނެސް ކޮންމެ ކެޓެގަރީއަކަށް ވަކިން ބޭނުންވާ ރިހެބްލިޓޭޝަން ސަރވިސަސް، އެޑިޔުކޭޝަނާއި މި ހުރިހާ ބާވަތެއް ލާނީތޯ ދެއްތޯ. އެ ބައިތައް ދެން އެ ހަމަ ތިޔަ ބޭފުޅުންނަށް ކަންނޭނގެ ބޮޑަށް އެނގިލައްވާނީ. އެހެންވީމާ، އަޅުގަނޑުމެން ވަރަށް ރެސްޕެކްޓް ކުރަން ތިޔަ ބޭފުޅުންގެ އެ ޚިޔާލުތަކަށް. އެހެންނަމަވެސް މި ފައިޓް ކުރާ ރީޒަން ތިޔަ ބޭފުޅުންނަށް އަންޑަސްޓޭންޑުވުން އަޅުގަނޑުމެންގެ ބޭނުމަކީ. ޝުކުރިއްޔާ. 

ހޯރަފުށި ދާއިރާގެ މެންބަރު އަޙްމަދު ރަޝީދު ވާހަކަދެއްކެވުން:

އާދެ، އަޅުގަނޑު ވެސް ޤަބޫލުކުރަން ކެއަރ ސޮސައިޓީގެ ފަރާތުން ވަރަށް ބޮޑަށް މަސައްކަތްތަކެއް ކޮށްފައި ހުރި ކަމަށް. ދެން އަޅުގަނޑުމެން ތި ބޭފުޅުން ތި ވިދާޅުވާ އެއްޗެއް ހަމަ އަޅުގަނޑު ދަންނަވާނީ އަޅުގަނޑުމެންނަށް ވަރަށް ރަނގަޅަށް އެބަ އޮޅުންފިލައޭ. އެހެންނަމަވެސް، އަޅުގަނޑުމެން އަދި އިޖުތިމާޢީ ކޮމިޓީން ބިލުގައި ތި ބޭފުޅުންގެ އިޙްސާސްތަކާއި އެއްގޮތަށް ހިމަނައިގެން ގެންދިޔަ ކަމުގައި ވިޔަސް، މަޖިލީހުގެ ފްލޯ އާއި ހަމައިން ހަމަ އިޞްލާޙުތަކެއް އައިސްދާނެ އޭ އެ ވާހަކަ އަޅުގަނޑު ވެސް މި ދަންނަވަނީ ހަނދުމަފުޅު ބަހައްޓަވައްޗޭ. އަޅުގަނޑުމެންނަށް އަންޑަސްޓޭންޑިގގެ ލެވަލްގައި މައްސަލަ އެއް ނޫން މި އުޅެނީކީއެއް އިނގޭތޯ. ދެން އަޅުގަނޑު ދަންނަވާލަން އަސްލު ބޮޑަށް ބޭނުންވެގެން މި އުޅެނީ، އަޅުގަނޑުމެންގެ ކޮމިޓީން ކުރީގައި ނިމިގެން ދިޔަ ބިލު ތި ބޭފުޅުން ވިދާޅުވެފައި ކަންނޭނގެ ހުންނާނީ އިނގޭތޯ. ދެން އެ ބިލުގައި ހިމެނިފައި ހުރި ކަންތައްތަކެއް ހިމަނަން ތި ބޭފުޅުން ބޭނުންނުވާ. އެއީ ވަރަށް ފާހަގަކުރެވޭ ފަންނެއް. މުޅިން ވެސް އިޞްލާޙުތަކުގައި މިހުރީ ހިމަނަން ބޭނުންވާ ކަންތައްތަކެެއް ގިނައިން. އެހެންވީމާ، ހިމެނިފައި ހުރި ކަންތައްތަކެއް އެ ބިލުގައި ހިމަނަން ނުޖެހޭ. އެއީ ތި ބޭފުޅުންގެ ވިސްނުމުގައި ހުރި ކަންތައްތަކެއް ފާހަގަކޮށްލެއްވިއްޔާ ވަރަށް ރަނގަޅޭ. 

ހިތަދޫ މެދު ދާއިރާގެ މެންބަރު މުޙައްމަދު ރަޝީދު ވާހަކަދެއްކެވުން:

އާދެ، ޝުކުރިއްޔާ. ދެވަނަ ފަހަރަށް އަނެއްކާ ވެސް އަޅުގަނޑުގެ ސުވާލަށް ރަނގަޅަށް އަޅުގަނޑުގެ ޚިޔާލު. އަޅުގަނޑު ބޭނުންވީ އަޅުގަނޑު ސުވާލުކުރީ ކިތައް ވައްތަރުގެ. މިސާލަކަށް ސިކުނޑީގެ އުނިކަން ހުރީ ނުވަތަ ވާހަކަދެއްކުމުގެ އުނިކަން ލިބިފައި ހުރި ނުވަތަ އަތެއް ފައެއް ގުޑުވާ ނުލެވޭ މި ކަހަލަ ވައްތަރު ވައްތަރުގެ ނުކުޅެދުންތެރިކަން. އެހެންވީމާ، ތި ބޭފުޅުންގެ ސޮސައިޓީގެ ފަރާތުން މި ގެންގުޅެނީ ކޮން ވައްތަރު ވައްތަރެއްގެ ކުދިންތަކެއްތޯ ނުވަތަ މީހުންތަކެއްތޯ އެއީ އަޅުގަނޑު ބަލައިލަން ބޭނުންވަނީ އިނގޭތޯ. 

ކެއަރ ސޮސައިޓީގެ ޑެޕިއުޓީ ޑިރެކްޓަރ ޢާއިޝަތު ލޫބާ ވާހަކަދެއްކެވުން:
އަޅުގަނޑުމެން މަސައްކަތް ކުރަން އިނގޭތޯ ހުރިހާ ނުކުޅެދުންތެރިކަން ހުންނަ ކުދިންނާ އެއްކޮށް. މި ގޮތުން ހަމަ ސްޕީޗް، ފިޒިކަލް އެއީ އަތްފައި ދެއްތޯ ތި ވިދާޅުވާ. ދެން ހަމަ ސިކުނޑީގެ އުނިކަން ހުންނަ ކުދިން ޖިސްމާނީ ގޮތުން. ދެން މިހާރު ދެން ވަރަށް އެނގިލައްވާނެ ކަންނޭނގެ އޯޓިޒަމް ދެއްތޯ. އޯޓިޒަމް ހަމަ ނުކުޅެދުންތެރިކަން. ދެން ޑައުންސިންޑްރޮމް މިހެން ހަމަ ދުނިޔޭގެ ލެވަލްގައި ކެޓަގަރައިޒް ކުރާ ހުރިހާ ޑިސެބިލިޓީސްއަކަށް އަޅުގަނޑުމެން އެއްވެސް ކަހަލަ ނުކުޅެދުންތެރިކަން ހުންނަ ކުއްޖެއް އަޅުގަނޑުމެންނާ ހަމައަށް އައިސްފިއްޔާ އެއީ ވަރަށް ކުޑަކުޑަ ކަމެއް މިސާލަކަށް، ހަމަ ވާހަކަ ދެއްކުމުގައި ޑިލޭ އެއް ހުންނަ ކުއްޖެއް އައިކަމުގައި ވިޔަސް އަޅުގަނޑުމެންނެއް ފޮނުވަ އެއް ނުލާނަން. އަޅުގަނޑުމެންގެ ޚިދުމަތްތަކުގެ ތެރެއިން އެ ކުދިންނަށް ހަމަ ސަޕޯޓް ކޮށްދޭނަން. އެހެންވީމާ، އެ ކަހަލަ އެއްވެސް ކަހަލަ ފިޒިކަލް ނޫނީ ހިޔަރިންގ ވިޔަސް ނޫނީ އެކަހަލަ އެއްވެސް ކަހަލަ އިމްޕެޔަރމަންޓެއް ހުންނަ ކުއްޖެއް އެ ކުއްޖާގެ އެ އިމްޕެޔަރމަންޓާއި ހެދި ނުކުޅެދުންތެރި ކަމަކަށް މަގުފަހިވާ ކޮންމެ ކަމެއް ހުންނަ ކުއްޖަކަށް އަޅުގަނޑުމެން މަސައްކަތް ކުރަން. އަޅުގަނޑުމެން ނުބުނަން ވަކި ކަހަލަ ކެޓަގަރީއަކަށޭ އަޅުގަނޑުމެން މަސައްކަތް ކުރާނީ. އެހެންނަމަވެސް، އެ އިމްޕެޔަރމަންޓަކާއި ހެދި މިސާލަކަށް، ވާހަކަ ނުދެއްކެނީ. އެއީ އިމްޕެޔަރމަންޓެއް. އެ އިމްޕެޔަރމަންޓަކާއި ހެދި އޭނަ އަަށް އެބަ ޑިސެބިލިޓީއަކާ ކުރިމަތިލާންޖެހޭ މިސާލަކަށް ސޮސައިޓީ ތެރޭގައި ފަންކްޝަން ނުކުރެވުން ނޫނިއްޔާ ސްކޫލަށް ނުދެވުން ނޫނީ މިކަހަލަ ބައިވަރު ކަންތައްތަކެއް. އެ ވަނީ ޑިސެބިލިޓީއަކަށް. އެކަހަލަ ގޮތަކަށް ހަމަ އަޅުގަނޑުމެން މި ކެޓަގަރައިޒް ކުރަނީ ކުދިން. އެހެންވީމާ، އިމްޕެޔަރމަންޓަކުން ޑިސެބިލިޓީއަކަށް ދާ ކޮންމެ ކުއްޖަކާ އެއްކޮށް ވެސް އަޅުގަނޑުމެން މަސައްކަތް ކުރަން. 

ދުވާފަރު ދާއިރާގެ މެންބަރު މުޙައްމަދު ޒުބައިރު ވާހަކަދެއްކެވުން:

އާދެ، ޝުކުރިއްޔާ. އާދެ، މި ބިލަކީ ކުރީގެ މަރުޙަލާގައި ވެސް ވަރަށް އެކުވެރި މާޙައުލެއްގައި ވަރަށް ހަލުއި ދުވެއްޔެއްގައި މަސައްކަތް ކުރެވުނު ބިލެއް. މި ބިލު މަޖިލީހުގެ ތަޅުމާ ހަމައަށް ދިއުމާ އެކީ މައްސަލަ ފެށުނީ އެންމެ ކަމަކުން. ބިލަށް އުނިއިތުރެއް އައީ. އެ އައި އުނިއިތުރަކީ ތެލެސީމިއާ ކުދިންގެ ވާހަކަ ހިމެނުމަށް އެ ދުވަހުގެ މަޖިލީހުގެ އިއްތިފާޤުން ފާސްވުން. ކޮންމެއަކަސް ބިލު ފާސްވެގެން ސަރުކާރަށް ބިލު ފޮނުވުނީ. އެ ހިސާބުން ތެލެސީމިއާ ކުދިންނާ ބެހޭ ޖަމާޢަތުން މި ކަމާ ނުރުހުން ފާޅުކުރުމުގެ ސަބަބުން އެނބުރި މަޖިލީހަށް އަނެއްކާ ވެސް މި އައީ. އެހެންވީމާ، އަޅުގަނޑުމެންނަަށް އެނގޭ މައްސަލަ. މައްސަލަ އަކީ ދެވަނަ ފަހަރަށް ވެސް ނުފެށޭނެ މައްސަލަ އެއް ކަމަކަށް އަޅުގަނޑެއް ޤަބޫލެއް ނުކުރަން. އެހެންވީމާ، ތެލެސީމިއާ ކުދިންނަށް އެބަ ޖެހެއޭ ކޮންމެވެސް ހައްލެއް ހޯދަން. މި މީހުންނަކީ ކޮންމެ މަހަކު ވެސް ޚާއްޞަ ޚަރަދެއް ކުރަންޖެހޭ ބައެކޭ. ހުސްއެކަނި މާލެއަކު ނޫނޭ މި ބަލީގެ އަސަރު ހުރި މީހުން ތިބީ ކީ އެއް. މާލޭގައި ތިބި ނިސްބަތަށް ވުރެ މާ ގިނަ ކުދިން އެބައުޅެއޭ ރާއްޖެތެރޭ ރަށްރަށުގައި. އެހެންވީމާ، މި ކުދިންނާ ދޭތެރޭގައި ބޮޑަށް ވިސްނާނީ އަޅުގަނޑުމެން ދާއިރާތަކުން ޚާއްޞަކޮށް އަތޮޅުތަކުގެ ދާއިރާތަކުން އައިސް ތިބި މީހުންނޭ. އަޅުގަނޑުމެންނަށޭ އެ ފޯނު ކޯލުތައް އަންނަނީ. އަޅުގަނޑުމެންގެ ލޯމަތީގައޭ އެ ކުދިން ހުރިހާ ކަމެއް ކުރަމުން މި ގެންދަނީ ވަރަށް ދަތި ހާލުގައި. އެހެންވީމާ، މާލޭގައި މި ހުރި ޚިދުމަތާއި ރަށުން މި ލިބޭ ޚިދުމަތާއި ވަރަށް ބޮޑަށް ތަފާތޭ. އެހެންވީމާ، މިއޭ އަޅުގަނޑުމެން ހައްލަކަށް އެދި މަސައްކަތް ކުރަންޖެހޭ ކަމަކީ. މަދަނައިގެ ދަށުން އެ ކުދިންނަށް މި ޚިދުމަތް ލިބޭ ގޮތަކަށް ހަމަޖެހުނު ކަމުގައި ވިޔަސް، މި އޮތީ މި ބިލަށް ނިމުމެއް އައިސްފައޭ. މިއީ އަޅުގަނޑުގެ އިހުސާސް އަކީ. އެހެންވީމާ، މި ތެލެސީމިއާ ކުދިންނަށް ޚާއްޞަކޮށް އަތޮޅުތަކުގައި މި ތިބަ ކުދިންނާ ދޭތެރޭގައި ކޮންމެވެސް ގޮތެއް މި ބިލާ އެކުއެކީގައި ނިމެން އެބަ ޖެހެއޭ. އެހާތަނުން ނޫނިއްޔާ މި ކަމަކަށް ހައްލެއް އަންނާނެ ކަމަކަށް އަޅުގަނޑުގެ މި ކޮށި ވިސްނުމަކަށް ނުފެނެއޭ. ޝުކުރިއްޔާ. 

ކެއަރ ސޮސައިޓީގެ އެގްޒެކެޓިވް ބޯޑުގެ ޗެއަރ ޕަރސަން ފާޠިމަތު ޢާފިޔާ ވާހަކަދެއްކެވުން:
އާދެ، ދެން ވިދާޅުވެއްޖެ މި ކޮމިޓީގައި ތި ބޭފުޅުން ވަރަށް ފުޅާ ވިސްނުންފުޅެއް ގެންގުޅުއްވާ އިރުގައި ދެން މި ބިލު ނިމިގެން ދާނީ ކޮންމެ ގޮތެއް ވިޔަސް ތި ބޭފުޅުންގެ ރިޕޯޓާއި އެއްކޮށް. އެހެންވީމާ، ތި ބޭފުޅުން ވަރަށް ބޮޑު ހިއްސާ އެއް ވޭ ކަންނޭނގެ އަޅުގަނޑުމެންގެ އިހުސާސްތައް ހުށަހެޅުއްވުމަށް. ދެން ކުރީ ބިލުގައި އަޅުގަނޑުމެން ފާހަގަކޮށްލާފައި އިންނާނެ އަޅުގަނޑަށް ހީވަނީ ދެ ނުކުތާ އެއް ކަންނޭނގެ މީގައި އުނިކުރަން. އެއީ ޓަރމިނޮލޮޖީ އާއި ތެލެސީމިއާ ކުދިންގެ ވާހަކަ. ދެން އަޅުގަނޑު ދެން މިހާރު އަޅުގަނޑުމެން ޙައްޤުގައި ވާހަކަ ދެކެވޭއިރުގައި އަޅުގަނޑުމެންނަށް ވަރަށް ލޫބާ ވެސް އަޅުގަނޑުވެސް ޚުދު މި ދައްކަނީ ހަމަ ޙައްޤުތަކުގެ ވާހަކަ. ދެން ބައިނަލްއަޤުވާމީ މުޢާހަދާ އާ ކަންތައްތަކުގެ ވާހަކަ. ދެން ނުކުޅެދުންތެރިކަން ހުންނަ މީހުންގެ ބިލަކަށް ވާއިރު، ހަމަ ޢިއްޒަތްތެރި މެންބަރު ތި ފާޅުކުރެއްވި އިހުސާސްތައް އަޅުގަނޑު ވެސް ބަލައިގަންނަން. ހަމަ އެފަދައިން ނުކުޅެދުންތެރިކަން ހުންނަ އެތައް ކުދިންނާ މީހުންނެއް އެބަތ ިބި ރާއްޖެތެރޭގައި. ބައެއް ކަހަލަ ނުކުޅެދުންތެރިކަން ހުރުމުގެ ސަބަބުން އެ މީހުން ތަންމަތިން ނުތެދުވެ ތަންމަތީގައި އެ މީހުންގެ މުޅި އުމުރު ހޭދަކޮށްލާ. ފިޒިއޮތެރަޕީ އެއް ނުލިބިއްޖެއްޔާ މަސްތައް ކުނިވެގެން އެބަ ދޭ. ކަށިތަކަށް ތެރަޕީ ނުދެވިއްޖެއްޔާ އެ މުޅިން ބިންދައިގެން ހަރުކަށިވެގެން ގޮސް ބިންދައިގެން ދޭ. މިފަދަ ހާލަތުގެ ކިތައް ކުދިންތޯ ކިތައް މީހުންތޯ. އަނެއްކާ މިސާލަކަށް ސިކުނޑީގެ ނުކުޅެދުންތެރިކަން ހުންނަ ކުއްޖެއް ނުވަތަ މީހަކު ވެއްޖެއްޔާ އެބަ ތިބި ކޮށީގައި ނުވަތަ ގޭތެރޭގައި ބަންދުކޮށްފައި ތަޅުލާފައި. އަޅުގަނޑުމެންނަށް ކިތައް މީހުންނަށްތޯ އެ ކަންކަން އިހުސާސް ވަނީ. އެހެންވެގެން ހައްތަހާވެސް ލޫބާ ވިދާޅުވިހެން ނުކުޅެދުންތެރިކަން ހުންނަ މީހުންގެ ޙައްޤުތަކުގެ ވާހަކަ ދައްކާއިރުގައި އަޅުގަނޑުމެން މި ކިޔަނީ އަޅުގަނޑުމެން ކުރިންވެސް ބަޔާންކުރި ފަދައިން ރީހެބިލިޓޭޝަން ވަރަށް ބޮޑަށް އަންނަންޖެހެއޭ މީގެތެރޭގައި. ދެން ތި ބޭފުޅުން ތި ވިދާޅުވާހެން މިސާލަކަށް، ތެލެސީމިއާ ކުދިން މީގެތެރޭގައި ހިމެނުއްވީ. އެހެއްވެއްޖެއްޔާ އެއްކަލަ ވާ ގޮތަކީ ފުށު ވެސް އަރާ އެބަ ދެއްތޯ. ނުކުޅެދުންތެރި މީހުންގެ ވާހަކަ ދައްކާފައި މި އަންނަނީ ޞިއްޙީ ދާއިރާ، އެޑިއުކޭޝަން ދާއިރާ، މިހެން ގޮސް ކަންތައްތަކެއް ފާހަގަކުރައްވާފައި ދެން އެއްކަލަ މި އަންނަނީ ވަކި އެއްކަލަ ކަމާ ނުބެހޭ ބައެއް މީގެތެރެއަށް. ވަނީމަ ބިލުގެ ބުނާ މާއްދާތައް އެބަ ފުށުއަރާ. އެހެންވީމާ، ހައްތަހާ ވެސް ތަކުރާރުކޮށް އަޅުގަނޑު މި ދަންނަވަނީ މީގައި ވަރަށް ގިނަ ކަންތައްތަކެއް ކުރީ ބިލުގައި އުނިވެފައި ހުރީމަ އަޅުގަނޑުމެން ހުށަހެޅީމޭ. ދެން އަނެއްކާ ތި ބޭފުޅުން އެންމެ ފަހުން މި ބިލާ ބެހޭ ގޮތުން ބަހުސް ކުރެއްވި އިރުގައި ފާހަގަކުރެއްވި ބައިނަލްއަޤުވާމީ މުޢާހަދާގެ ހުރި ކަންތައްތައް މީގެން މަދުކަން އުނިކަން. އަނެއްކާ އެތައް ބައިވަރު ޙައްޤުތަކެއް އުނިވެފައި ވާކަން ހަމަ މަޖިލީހުގެ ބައިވަރު މެންބަރުން ވާހަކަ ދެއްކެވި އަޑު އަޅުގަނޑު އަޑުއެހިން. އެހެންވީމާ، ހަމަ އެ ވާހަކަ ފާހަގަކޮށްލަން. ޝުކުރިއްޔާ.

ހެންވޭރު ދެކުނު ދާއިރާގެ މެންބަރު ޙާމިދު ޢަބްދުލްޣަފޫރު ވާހަކަދެއްކެވުން:

އެހެންވީމާ، އަޅުގަނޑުމެންނަށް މި އަޑުއިވެނީ މި ހުށަހެޅުމަކީ މި ބިލަކީ ނުކުޅެދުންތެރިކަމާ ބެހޭ ބިލަކަށް ހައްދަވައިދެއްވާށޭ. އަދި ތެލެސީމިއާ އިޝޫ ސޯލްވް ކުރުމަށްޓަކައި މީގެ ވަކިކޮށްލަދެއްވާށޭ. އެއީ ރިކުއެސްޓަކީ އެހެންނޫންތޯ. ޝުކުރިއްޔާ އިނގޭތޯ. 

ކެއަރ ސޮސައިޓީގެ ޑެޕިއުޓީ ޑިރެކްޓަރ ޢާއިޝަތު ލޫބާ ވާހަކަދެއްކެވުން:
އަޅުގަނޑު ދެންނެވީ ކުރިންވެސް އަޅުގަނޑު ފާހަގަކޮށްލިހެން ތެލެސީމިއާ ކުދިން އެކަންޏެއް ނޫނޭ ދެއްތޯ ކްރޯނިކަލް އިލްނަސަސް ގޯތްރޫ ކުރާ ކުދިން ދެއްތޯ މިއީ ހަމަ. މުޅި އުމުރު ދުވަހަށް ލޭއަޅަން ޖެހޭ ކުދިން ނޫނީ ހަމަ ޑައިބެޓިކްސް ކުދިންނަކީ ވެސް މުޅި އުމުރު ދުވަހަށް އިންސިއުލިންގ ޖަހަން ޖެހޭ ކުދިން. ނޫނިއްޔާ ކެންސަރ ދެއްތޯ އޭގައި ވެސް ހަމަ ވަރަށް ގިނަ. މި ކްރޯނިކަލް އިލްނަސަސްއަކީ އަސްލު ހަމަ ކޮންމެ ކުއްޖަކަށް ވެސް މިސާލަކަށް މާލީ ގޮތުން އެހީތެރިކަން ފޯރުކޮށްދިނުމަށް ބަލާއިރު ހަމަ ވަރަށް އިމްޕޯޓެންޓް ކެޓަގަރީއެކޭ އައިޑެންޓިފައި ކުރަން. އެހެންވީމާ، ރަނގަޅު ކަންނޭނގެއޭ މިސާލަކަށް އެ މާލީ އެހީތެރިކަން ފޯރުކޮށްދިނުމަށް ވިސްނަވާއިރު މި ކްރޯނިކަލް އިލްނަސަސް ގޯތްރޫ ކުރާ އެހެން ކަހަލަ އިލްނަސަސް ދެއްތޯ ހުންނަ ކުދިންނާ ދޭތެރޭ ވެސް މިސާލަކަށް ވިސްނަވާލެއްވުން. އަޅުގަނޑުގެ ހަމަ ޚިޔާލެއް އިނގޭތޯ. 

މާވަށު ދާއިރާގެ މެންބަރު ޢަބްދުލްޢަޒީޒު ޖަމާލް އަބޫބަކުރު ވާހަކަދެއްކެވުން:

އާދެ، އަޅުގަނޑު ވެސް ހަމަ ފާހަގަކުރަން ބޭނުންވާ ވާހަކަތައް މީގައި ވަރަށް ޚާއްޞަ ގޮތެއްގައި ނުކުޅެދުންތެރިކަން ހުންނަ މީހުންނަށް ޚާއްޞަ އެހީ އަށް ބޭނުންވާ މީހުން ތަންކޮޅެއް ފުޅާ ކުޑައެއްގެ ދަށަށް ގެނެސްގެން ވަކިވަކި ބައިތަކެއް މީގައި ހިމަނާ ކަމަށް ވަންޏާ ވަރަށް ދިގު ބިލަކަށް ވެގެންދާނެ އިނގޭތޯ. ވަރަށް ބޮޑު ބިލަކަށް ވެގެންދާނެ. އެއީ ވަރަށް އުނދަގޫ ކަމަކަށް ވެގެންދާނެ. ދެން ޙަޤީޤަތުގައި ވެސް ޚާއްޞަ އެހީއަށް ބޭނުންވާ މީހުން މި ޓަރމަކީ ނުކުޅެދުންތެރިކަން ހުންނަ މީހުން ކަމަށް ހަދައިފި ކަމަށް ވެއްޖެއްޔާ އޭގެތެރެއަށް ތެލެސީމިއާ ކުދިން ވައްދައިފިއްޔާ ހަމަ ބިލު ވަރަށް ތާކުންތާކު ނުޖެހޭނެއޭ. ސަބަބަކީ ނުކުޅެދުންތެރިކަން ހުރެއޭ މި ކިޔަނީ އަޅުގަނޑުމެން ޤަބޫލުކުރާ ގޮތުގައި، ފިޒިކަލް ގޮތުންނާ އަދި ވިސްނުމުގެ ގޮތުން ހުންނަ އުނިކަންތައްތައް. އެ މީހުންނަށް ޚާއްޞަ މިސާލަކަށް ސިޑި އެއްޗެހި ވެސް ހުންނަންޖެހޭނެ ގޮނޑީގައި ދެވޭ ގޮތަށް ހަދާފައި. ތެލެސީމިއާ ކުދިންނަކަށް ބޭނުމެއް ނުވާނެ އެ ކަންކަމެއް. އެހެންވީމާ، އެ ކުދިންނަށް ދެވޭ ޚިދުމަތަކީ ވަރަށް ތަފާތު ޚިދުމަތެއް. ދެން އަނެއްކާ އަޅުގަނޑުމެން މި ވިސްނަނީ ޚާއްޞަ އެހީއަކީ މާލީ އެހީ ކަމަށް ވެގެން ތެލެސީމިއާ ކުދިންނަށް 2000 ރުފިޔާ ދޭ ކަމަށް ވަންޏާ، މި ބޭފުޅުން ފާހަގަކުރެއްވި ފަދައިން އަޅުގަނޑަށް އެބަހުރި އަޅުގަނޑު ދަންނަ އަޅުގަނޑުގެ ވަރަށް ގާތް ކުއްޖެއް އެބަހުރި މިހާރު ދެ ކިޑްނީ ފެއިލްވެގެން އެހީތެރިކަން ބޭނުންވެގެން. ކިތަންމެ މަދު ކޭސް އެއް ނަމަވެސް އެވެސް ހަމަ ޚާއްޞަ އެހީއަށް ބޭނުންވާ މީހުންނޭ. ދެ ކިޑްނީ ފެއިލްވެގެން އެހީތެރިކަން ދެލައްކަ ރުފިޔާ އޭނަ ބޭނުންވެގެން އެބައޮތް ކޮންމެވެސް ވަރެއްގެ އެހީތެރިކަމެއް އެ ވަރު ވެސް ނުިވެގެން އުޅެނީ. އެހެންވީމާ، މި ކަހަލަ ހަކުރު ބަލި އިނގޭތޯ. ހަމަ ޅަފަތުއްސުރެ ހަކުރުބަލީގައި ދުވާލަކު އިންޖިކްޝަނެއް ޖަހަންޖެހޭ ކުދިންވެސް އެބަ އުޅޭ. އެހެންވީމާ، ހުސްއެކަނި އެހީތެރިކަމެއް މި ދޭންޖެހެނީ ކީ އެއް ތެލެސީމިއާ ކުދިންނަށް އެކަންޏެއް ނޫނޭ. އެހެންވީމާ، ތެލެސީމިއާ ކުދިންނާ ނުކުޅެދުންތެރިކަން ހުންނަ ކުދިންނަކާ މިއީ ހަމަ މުޅިން ދެ އެއްޗެކޭ. މުޅިން ދެ ވިސްނުމެއްގައޭ ގެންގުޅެން ޖެހޭނީ. އަޅުގަނޑު ދެކޭގޮތުގައި އަޅުގަނޑު ޤަބޫލެއް ނުކުރާނަން ޤާނޫނުއަސާސީގައި އޮތް ކަމަށް ވިޔަސް ޚާއްޞަ އެހީއަށް ބޭނުންވާ މީހުންނަކީ ނުކުޅެދޭ މީހުންނާ އެއީ އެއް ބައެއް ކަމަކަށެއް އަޅުގަނޑެއް ޤަބޫލެއް ނުކުރާނަން. ބަހުގެ ގޮތުން ހަމަ ގައިމު ވެސް ދެ މާނަ އެއް އެއީ. އަޅުގަނޑު ވެސް ހަމަ ބޭނުންވޭ ޚާއްޞަ އެހީއަށް. އަޅުގަނޑުގެ ވާހަކަ ދެއްކުން ވެސް ދަންނަވާލަން ބިލަށް ވާހަކަ ދައްކަމުން ވެސް އަޅުގަނޑަކީ ވެސް ޚާއްޞަ އެހީ އަށް ބޭނުންވާ މީހެކޭ. ބައެއް މީހުން މަލާމާތް ވެސް ކުރޭ. އެކަމަކު ޙަޤީޤަތަކީ އެއީ. ކޮންމެ އިންސާނަކު ބޭނުންވާނެ ޚާއްޞަ އެހީތަކަކަށް. އެކަމަކު ނުކުޅެދޭ މީހަކަށް ނުވާނެ އިނގޭތޯ. އެއީ ތަފާތަކީ. އެ ތަފާތު އަޅުގަނޑުމެންގެ ސިކުނޑީގައި ބަހައްޓައިގެން މަސައްކަތް ކޮށްފިއްޔާ އަޅުގަނޑަށް ހީވަނީ ވަރަށް ފަސޭހަވާނެހެން. 

ގަލޮޅު ދެކުނު ދާއިރާގެ މެންބަރު އަޙްމަދު މަޚްލޫފް ވާހަކަދެއްކެވުން:

އާދެ، ތި ބޭފުޅުން ވަޑައިގެންދެއްވީތީ ވަރަށް ބޮޑަށް ޝުކުރިއްޔާ އިނގޭތޯ. މިހާރު އަޅުގަނޑަށް ވެސް ތި ބޭފުޅުންގެ އަޑު އިވިއްޖެ. ދެން ހަމަ އެހެންމެ ތެލެސީމިއާ ސެންޓަރުން އެ ދުވަހު ވަޑައިގެންނެވި ބޭފުޅުން ވެސް އަޑު އިވިއްޖެ. ޙަޤީޤަތުގައި ވެސް މި ދެ ބޭފުޅުން ހަމަ މި ދައްކަވަނީ އެއް ވާހަކަ އެއް. ތެލެސީމިއާ ސެންޓަރުން ވަޑައިގެން އެ ތަނުން އެއް ކުއްޖަކު އަޅުގަނޑު ގާތުގައި ބުނި ތިމަންނާމެން ބޭނުމެއް ނުވެއޭ މި ބިލު ތެރޭގައި ތިމަންނަމެން ހިމެނޭކަށް. ސަބަބަކީ އެ މީހުން ބޭނުމެއް ނޫން އެ މީހުންނަކީ ނުކުޅެދޭ ބައެއްގެ ގޮތުގައި ފީލްވާކަށް. ސްކޫލް ތަންތަނަށް ދިޔައިމަ ވެސް އެ ކުދިން ޕީއީ ގަޑީގައި އެކަހެރި ކުރުމާ. އެ ގަޑީގައި އެކަހެރި ކުރުމާ މި ކަހަލަ ކަންތައްތައް ދިމާވާތީ އަސްލު މި ބިލުގައި ހިމެނޭކަށް ބޭނުމެއް ނުވޭ. ދެން މި ބޭފުޅުން ވެސް ވަރަށް ކްލިއަރ ދެއްތޯ. މި ބޭފުޅުން ބޭނުމެއް ނުވޭ ހަމަ އެ ގޮތަށް ވާކަށް. އެހެންވީމާ، މީގައި އަޅުގަނޑުމެން ހުރިހާ އެންމެން މިއީ މައްސަލައަކަށް ނުހަދާ އަޅުގަނޑަށް ވުރެ ގިނަ ދުވަސް މި ބޭފުޅުންނަށް ގައިމު ވެސް މި ކަމުގެ ތަޖުރިބާ އާއި ހުރިހާ ކަމެއް މޮޅަށް އެނގިވަޑައިގަންނަވާނެ. އެހެންވީމާ، އަޅުގަނޑަށް ފެންނަނީ ހަމަ މީތި ވީހާ ވެސް އަވަހަކަށް ވަކިކޮށްގެން މީގެ ކޮންމެވެސް އެއްބައެއް ފައިދާވާނެ ގޮތަކަށް. މިހާރު ޒުބައިރު މެންގެ ދާއިރާގައި ތިބި ކުދިންނަށް ވެސް އޭރުން އަވަހަށް އެ ކަންތައް ކޮށްދެވޭނެތާ. އަޅުގަނޑަށް އަންޑަސްޓޭޑް ވޭ ޒުބައިރު ތި ވިދާޅުވާ ވާހަކަ ހަމަ. އެހެންވީމާ، އެ ގޮތަށް ހަމަ ވަކިކޮށްލައިގެން ގެންދަންވީއޭ އިތުރަށް މާ ދިގު ބަހުސެއް ކުރާނެ ކަމެއް ނެތް. ދެން އަޅުގަނޑުމެން ކޮމިޓީން ހަމަ ސްޓްރިކްޓްލީ މީތި ތަންކޮޅެއް ފްލޯއަށް ގެންދާއިރު ރެކޮމެންޑު ކޮށްގެން ގެންދިޔައިމަ އަޅުގަނޑަށް ހީވަނީ ހަމަ އަންޑަސްޓޭންޑު ވާނެ ކަންނޭނގެ. ދެން ޕާލިމެންޓްރީ ގްރޫޕް ތެރޭގައި ޕުޝް ކޮށްލީމަ. 

ރިޔާސަތުން ވާހަކަދެއްކެވުން:

އާދެ، ވަރަށް ބޮޑަށް ޝުކުރިއްޔާ އަޅުގަނޑަށް ހީވަނީ ހަމަ ވަރަށް ރަނގަޅު މަޢުލޫމާތު ތަކެއްހެން މި ހިއްސާ ކުރެވިގެން އަޅުގަނޑުމެންނަށް މި ދިޔައީ. ދެން މި މަޢުލޫމާތުގެ އަލީގައި އަދި އިތުރު އެހެން ފަރާތްތަކުން ވެސް ދެއްވާ މަޢުލޫމާތު އަލީގައި އިޖުތިމާޢީ ކަންކަމުގެ ކޮމިޓީން މި މަސައްކަތް ފުރިހަމަ ކޮށްފައި ވަރަށް އަވަހަށް މަޖިލީހަށް ފޮނުވުމަށް ގަސްތުކޮށްފައި ވަނީ. އެހެންވީމާ، މި ވާހަކަކޮޅާ އެއްކޮށް އަދިވެސް އެއްފަހަރު ކެއަރ ސޮސައިޓީން ވަޑައިގެންދެއްވި ދެ ބޭފުޅުންނަށް ވަރަށް ބޮޑަށް ޝުކުރު ދަންނަވަމުން އަދި ޢިއްޒަތްތެެރި މެންބަރުންނަށް ވެސް ވަރަށް ބޮޑަށް ޝުކުރު ދަންނަވަމުން މިއަދުގެ ކޮމިޓީ މިހާ ހިސާބުން ނިމުނީ ކަމުގައި ދަންނަވަން.

